Z A P I S N I K

        

Sa 31-ve redovne sjednice Skupštine Bosansko-podrinjskog kantona Goražde održane 24. decembra  2009.  godine u  sali Skupštine Bosansko-podrinjskog kantona Goražde sa početkom u 10:00 sati.


Sjednici Skupštine Bosansko-podrinjskog kantona Goražde prisustvuje 24 poslanika, i to: poslanici Stranke demokratske akcije: Begović Alija, Tafro Hasan, Đozo Hasan, Mulahmetović Mirsad, Halilović Adis,  Ferhatović Jasmin, Obuća Bajro, Agović Adis i Borović Mensud, poslanici Stranke za Bosnu i Hercegovinu:  Turčalo Mehmed,  Adžem Memsur, Žuga Damir, Kumro Mesud, Omerbašić Jasmina,  Podrug Salko, Rahman Ferid i Džemidžić Envera, poslanici Socijaldemokratske partije Bosne i Hercegovine:  Bašić Redžo, Mujković Dževida,  Frašto Emir, Imamović Ibrahim i Bilić Dragomir, poslanica  Stranke radom za boljitak Milović Daliborka i  poslanik Bosanskohercegovačke patriotske stranke – Sefer Halilović Terović Dževad. 



Sa sjednice odsutan poslanik Socijaldemokratske partije Bosne i Hercegovine Kožo Mersudin. 



Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde: Pleh Muhidin, Nedimović Vladimir, Janković Radmila, Delizaimović Alma, Adžem Dževad, Imamović Demir, Sipović Nusret i Kurtović Mustafa,   predstavnici Njemačkog LOT tima, predstavnici OSCE-a, predstavnik CCI,  predstavnik Ministarstva privrede: Omeragić Ismet,  te predstavnici sredstava javnog informisanja. 

            Skupštinom Bosansko-podrinjskog kantona Goražde predsjedava predsjedavajući Skupštine  Alija Begović, a zapisnik vodi  Burhan Safeta.



Begović Alija – predsjedavajući Skupštine



Zapisnik sa 30-te sjednice Skupštine ste dobili. Otvaram raspravu. Da li ima primjedbi na zapisnik sa 30-te sjednice Skupštine? 

                         Pošto se niko ne javlja za riječ zaključujem raspravu i konstatujem da na zapisnik sa 30-te sjednice Skupštine Bosansko-podrinjskog kantona Goražde nema primjedbi, te da je u skladu sa Poslovnikom Skupštine zapisnik usvojen.

                          Zapisnik sa 4-te sjednice Skupštine ste dobili. Otvaram raspravu. Da li ima primjedbi na zapisnik? 



Pošto se niko ne javlja za riječ zaključujem raspravu i konstatujem da na zapisnik sa 4-te vanredne sjednice  Skupštine Bosansko-podrinjskog kantona Goražde nema primjedbi, te da je u skladu sa Poslovnikom Skupštine zapisnik usvojen.



Kolegij Skupštine Bosansko-podrinjskog kantona Goražde za 31-vu redovnu sjednicu Skupštine predložio je slijedeći:
D n e v n i    r e d



1/ Vladi sat – poslanička pitanja i inicijative,



2/ Prijedlog Zakona o prostornom uredjenju i gradjenju Bosansko-podrinjskog kantona Goražde,



3/ Prijedlog Zakona o predškolskom odgoju i obrazovanju Bosansko-podrinjskog kantona Goražde,



4/ Inforamacija o izvršenju Budžeta Bosansko-podrinjskog kantona Goražde za period 01. 01. – 30. 09. 2009. godina,



5/ Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu,



6/ Prijedlog Odluke o davanju saglasnosti na Odluku o izmjenama i dopunama Finansijskog plana J.U. službe za zapošljavanje Bosansko-podrinjskog kantona Goražde za 2009. godinu,



7/ Prijedlog Odluke o davanju saglasnosti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu,



8/ Prijedlog Odluke o davanju saglasnsoti na Program o izmjenama i dopunama Programa „Podsticaj industrijskoj proizvodnji“ za 2009. godinu i Pravilnik o izmjenama i dopunama Pravilnika o izvorima sredstava, uslovima, načinu i postupku dodjele sredstava po Programu o izmjenama i dopunama Programa „Podsticaj industrijskoj proizvodnji“ za 2009. godinu,



9/ Prijedlog Odluke o davanju saglasnosti na Program „Grantovi drugim nivoma vlasti“ za 2009. godinu,



10/ Akcioni plan za sigurnije odvijanje prometa na cestama Bosansko-podrinjskog kantona Goražde,



11/ Prijedlog mjera i zaključaka po Analizi stanja u obrazovanju na području Bosansko-podrinjskog kantona Goražde.



Otvaram raspravu po predloženom dnevnom redu.


Žuga Damir – U ime Kluba poslanika Stranke za Bosnu i Hercegovinu predlažemo da se tačka 7. Prijedlog Odluke o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu skine s dnevnog reda današnje sjednice Skupštine.



Obrazloženje je kršenje člana 60. Poslovnika Skupštine Bosansko-podrinjskog kantona Goražde, koji glasi: „Poziv za redovne sjednice Skupštine upućuje se poslanicima, Vladi Kantona i ostalim učesnicima u sjednici, skupa sa prijedlogom dnevnog reda i materijalima po pojedinim tačkama dnevnog reda, najmanje 7 dana prije održavanja sjednice“.

 
Prijedlog Odluke o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu, koji je cca 12.000.000 KM dobili smo jučer u poslijepodnevnim satima oko 16 sati. Mislim da treba da poštujemo Poslovnik i da ovaj Prijedlog Odluke razmatramo na narednoj sjednici, a poslije toga razmatramo i Odluku o finansiranju te ustanove za 2010. godinu, s obzirom da će biti još jedna sjednica do kraja godine. Prekršen je Poslovnik i tražimo da se tačka 7. skine s dnevnog reda.


Tražim da u okviru „Vladinog sata“, poslije postavljenih novih poslaničkih pitanja i inicijativa vidimo šta je sa zaključcima koje je Skupština donijela na 30-toj redovnoj sjednici i na 4-toj vanrednoj sjednici. Dobili smo, evo, Informaciju vezanu za virus H1N1 i zahvaljujem se resornom ministru zdravstva na toj Informaciji i na poštivanju Zaključka Skupštine. Zaključci koji nisu ispoštovani bili su na 30-toj redovnoj sjednici Skupštine od 17. novembra, a jedan je bio vezan za „Mljekaru“, pa se reklo: „Traži se od Vlade  Bosansko-podrinjskog kantona Goražde da hitno formira Ekspertni tim sačinjen od eksperata pravnika, ekonomista i tehnologa koji će predložiti Skupštini Bosansko-podrinjskog kantona Goražde rješenje za Mljekaru „Milgor“ d.o.o. Goražde najkasnije u roku od 30 dana“.



Dakle, ovo je bilo 17. novembra, a danas je 24. decembar, prošlo je 7 dana. Tražim da nas resorni ministar u okviru „Vladinog sata“ poslije postavljenih novih poslaničkih pitanja i inicijativa upozna što se nije realizovao ovaj zaključak, ko je kriv i šta se uradilo po ovom zaključku. 



Bio je još jedan zaključak od uvaženog kolege Bašića koji se odnosi na rješavanje potkrovnih stanova. Takodjer tražim da se u okviru „Vladinog sata“ raspravi o ovom pitanju i da nas resorni ministar upozna šta se uradilo po tom zaključku vezano za stanove u ulici Maršala Tita, Jusufa Duhovića i Meha Drljevića u Goraždu.



/Na sjednicu došao poslanik Kožo Mersudin/



Sjednici prisustvuje 25 poslanika



Bašić Redžo – Obzirom da je kratko vrijeme do Nove godine i da se najvjerovatnije neće moći realizovati programi kako je ovdje zacrtano predlažem da tačka 9. dnevnog reda glasi: „Prijedlog Odluke  „Grantovi drugim nivoma vlasti“ za 2009. godinu, tako da bi u toj Odluci sredstva koja su od šuma 2%  direktno se transferisala općinama koje će ih upotrijebiti za sanaciju lokalnih puteva.


Begović Alija – predsjedavajući Skupštine



Zamolio bih da se Vlada očituje o iznijetim prijedlozima za izmjenu dnevnog reda.



Uruči Nazif – premijer Bosansko-podrinjskog kantona Goražde



Tačno je da u članu 62. stoji ovo o čemu je uvaženi poslanik Žuga Damir rekao, ali u pravilu i vanbudžetski fondovi idu u razmatranje zajedno sa Budžetom bez obzira radi li se o rebalansu ili o usvajanju Budžeta. Nažalost, nije samo u Bosansko-podrinjskom kantonu nego, mogu slobodno reći, u cijeloj Federaciji pomalo su zgusnuti termini oko održavanja ovih sjednica kada je rebalansiranje i budžetiranje u pitanju iz jednostavnog razloga što je Federalni Parlament oba doma tek prekjuče završio svoja zasjedanja, a donio je promjene i u Rebalansu i u tome što je usvojio Budžet za 2009. godinu i sa tim promjenama stvorio je pretpostavke i obaveze većini kantona u Federaciji BiH da i oni po ubrzanom postupku donesu izmjene i dopune svojih budžeta, tako i budžete. Budžete dodatno zbog toga što u aranžmanu sa MMF-om Federacija se obavezala da će imati Budžet i da shodno tome do kraja tekuće budžetske godine  i za narednu i da svi kantoni bi trebali da imaju svoje budžete usvojene do kraja godine kako bi mogli od početka 2010. godine koristiti one pogodnosti iz Stand by aranžmana u protivnom će to, naravno, biti mnogo teže i drugačije.



S druge strane u članu 62. stav 2. piše: „U slučajevima izuzetne hitnosti rok za izmjenu ili dopunu prijedloga dnevnog reda može biti kraći od 4 dana ili se može iznijeti i na samoj sjednici Skupštine u toku rasprave po dnevnom redu, uz obrazloženje“.



Ja upravo pokušavam ovim da dam elementarne stvari za obrazloženje jer, praktično, mi sa izmjenama i dopunama Budžeta Federacije dobili smo pretpostavku i jučer je Vlada Federacije u Mostaru donijela Odluku da Bosansko-podrinjskom kantonu Goražde dodjeli jedan milion KM grantovskih sredstava i 5,2 miliona sredstava iz druge tranše Stand by aranžmana i ta sredstva će doći u idućoj sedmici na račun Bosansko-podrinjskog kantona Goražde i ta sredstva bi trebala da omoguće ispunjavanja odredjenih obaveza koje smo stvarali tokom godine po saznanju, prije svega, ono što je zakonska obaveza, pa što su ugovorene obaveze i time će se sigurno stvoriti pretpostavke da se u narednu godinu ne prenose obaveze ili se smanji prenos obaveza u odnosu na stanje koje je bilo  do prije tri dana kada nije bilo izgleda, pored svih obećanja, da će ta sredstva i doći. Ja bih zamolio ovoga puta, a jučer smo na Komisiji za budžet, finansije i administrativna pitanja Skuptšine Bosansko-podrinjskog kantona Goražde imali, ja to tako prevodim,  načelnu saglasnost da su spremni da po urbanizam postupku i ujednačeno po svim sektorima, znači i ova dva vanbudžetska fonda, pored Budžeta Bosansko-podrinjskog kantona Goražde, idu što je moguće prije, u promjene koje su neophodne, a promjene su praktično samo iz ovih razloga jer ovo drugo je bilo sve završeno jer smo znali prije 20 dana gdje će se završiti novčani tok u ovoj godini sa Budžetom Bosansko-podrinjskog kantona Goražde, a evo sad imamo priliku da tim izmjenama i dopunama obezbijedimo da ono što je stvoreno kroz finansijska sredstva i novčani tok, neke stvari i popravimo u tekućoj godini i bilo bi dobro, a bit će dobro i onim sigurno koji će iz Budžeta dobiti sredstva da i oni mogu svoje bilanse popraviti još u ovoj godini. Predlažem da danas razmatramo izmjene i dopune Budžeta dva vanbudžetskog fonda kao izmjene i dopune Budžeta Bosansko-podrinjskog kantona Goražde.


Žuga Damir  - replika


Ja sam spominjao član 60. Poslovnika Skupštine Bosansko-podrinjskog kantona Goražde. Ovo je nama praksa kada je u pitanju ova Odluka. Ne sjećam se da smo ikada na vrijeme dobili ovaj materijal da ga adekvatno razmotrimo. Ovdje se radi o 12 ili 13 miliona. Da li  će biti ili neće na dnevnom redu odlučit će skupštinska većina. Klub poslanika Stranke za Bosnu i Hercegovinu neće uopšte uzeti učešće po ovoj tačci dnevnog reda. Kada se bude raspravljalo o ovoj tačci izaći ćemo napolje, ukoliko vi odlučite da stavite na dnevni red. Mogli ste zakazati i vanrednu sjednicu Skupštine, možda ste i to trebali koristiti. Zamolio bih Stručnu službu da ovo što je sada premijer govorio ovdje, a govorio je o doznakama – grantovima sa višeg nivoa u iznosu od 5,2 miliona KM da to udje u zapisnik, ako ne može u zapisnik dostavite nam stengoram, molim vas.  Pitam premijera ako ne dodje to 5,2 miliona KM hoćete li podnijeti ostavku?
                         Begović Alija – predsjedavajući Skupštine



Vlada insistira da tačka 7. Prijedlog Odluke o davanju saglasnosti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu ostane u dnevnom redu današnje sjednice. 


Pozivam poslanike da se izjasne o prijedlogu g-dina Žuga Damira da se tačka 7. Prijedlog Odluke o  davanju saglasnsoti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu skine s današnjeg dnevnog reda.



Ko je za, molim, da digne rruku? /8 poslanika/



Ima li neko protiv? /4 poslanika/



Da li se neko uzdržao od glasanja? /13 poslanika/



Konstatiram da Skupština Bosansko-podrinjskog kantona Goražde sa 8 glasova „za“, 4 „protiv“ i 13 „uzdržanih“ glasova nije prihvatila prijedlog poslanika Žuga Damira da se tačka 7. Prijedlog Odluke o davanju saglasnsoti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu skine s dnevnog reda današnje sjednice Skupštine. 



Imamo prijedlog g-din Redža Bašića da se u tačci  9. dnevnog reda riječi: „o davanju saglasnosti na Program“ brišu, tako da bi tačka dnevnog reda glasila: Prijedlog Odluke „Grantovi drugim nivoima vlasti“ za 2009. godinu.



Sijerčić Emir – sekretar Vlade Bosansko-podrinjskog kantona Goražde


Praksa je da Vlada donosi ovakve Odluke, a ne donosi Skupština i ne vidim razlog, ako danas usvojimo taj Program da na narednoj sjednici Vlade ne možemo donijeti tu Odluku. Mislim da se sve može završiti u okviru ove budžetske godine. Trebalo bi nam možda da vidimo zakonske propise, po onome što ja znam, Skupština do sada nije nikada donosila i po Zakonu o izvršenju Budžeta mislim da Skupština nije donosila odluke o plaćanjima ovakve vrste, a Vlada može završiti  sve u okviru zadatih rokova. Možda bi nam trebalo da vidimo zakonske propise. Po onome što ja do sada znam po Zakonu o izvršenju Budžeta Skupština nije nikada donosila odluke o plaćanjima ovakve vrste.


Bašić Redžo – Nema nikakvih proceduralnih grešaka. Već su proceduralne greške vidljive iz materijala. Program Ministarstva za privredu je datum 7. 11., Pravilnik koji je priložen je 7. 11., a Zaključak Vlade o utvrdjivanju prijedloga je 4. 11. i ovo je sve dostavljeno Skupštini 10. 12. Mislim da nema više vremena da se ovaj novac transferiše prema općinama, a ovo je bila obaveza prema Zakonu o šumama i ovaj novac im pripada. 


Kurtović Mustafa – ministar za privredu u Vladi Bosansko-podrinjskog kantona Goražde



Ovo o čemu govori g-din Bašić suprotno je Zakonu o izvršenju Budžeta i ja nemam ništa više reći.


Begović Alija – predsjedavajući Skupštine



Znači, vi ostajete pri stavu da bude, Prijedlog Odluke o davanju saglasnosti na Program „Grantovi drugim nivoima vlasti“ za 2009. godinu kako je dostavljeno od Vlade.


Imamović Ibrahim – Predlažem da nam se na ovoj sjednici Skupštine podijele materijali za Budžet jer je to obaveza da bi na godišnjoj sjednici Skupštine mogli donijeti Budžet i da ispoštujemo uslove za dobijanje Stand by aranžmana.


Dalje, u diskusiji po dnevnom redu učestvovali su: Turčalo Mehmed, Žuga Damir i Imamović Ibrahim


Obuća Bajro – Mi imamo dvije tačke u dnevnom redu, to su tačka 6. Prijedlog Odluke o izmjenama i dopunama Finanijskog plana J.U. Službe za zapošljavanje Bosansko-podrinjskog kantona Goražde za 2009. godinu, a ista ta tačka za 2009. godinu glasi: Odluka o davanju saglasnosti na Odluku o izmjenama i dopunama Finansijskog plana J.U. Službe za zapošljavanje Bosansko-podrinjskog kantona Goražde za 2009. godinu i 7. tačka Prijedlog Odluke o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu, a u Programu rada Skupštine tačka broj: 78. Odluka o davanju saglasnosti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu. 


Ja bih zamolio da se ova nedoumica u formalno-pravnom smislu otkloni jer mi imamo praksu da smo ranije, i ako je naravno suština, izmjena i dopunama finansijskog plana i jednog i drugog, ali u formalno-pravnom smislu Skupština donosi ili ne donosi, ne želim da prejuidiciram, Odluku o davanju saglasnosti. 



Možda je dobro da to i u dnevnom redu pravilno postavimo.



Pleh Muhidin – ministar za finansije u Vladi Bosansko-podrinjskog kantona Goražde



Zakon o budžetima u Federaciji Bosne i Hercegovine /“Službene novine F/BiH“, broj: 19/06/ u članu 18. je definisano ko utvrdjuje, odnosno ko donosi Nacrt, a ko Prijedlog, ali član 19. ću da pročitam, a član 19. stav 2. glasi:


„Nakon razmatranja od strane Vlade Premijer podnosi Prijedlog  Budžeta za slijedeću godinu Parlamentu najkasnije do 1. novembra tekuće godine za slijedeću fisklanu godinu“.



Stav 2.



„Uz Prijedlog Budžeta Federacije zajedno se podnose Parlamentu finansijski planovi i izvanbudžetskih fondova uz obrazloženje“.



Član 24. istog Zakona kaže:



„Odredbe člana 9. do 23. ovog Zakona shodno se primjenjuju  kod izrade i donošenja Budžeta Kantona, gradova, općina i finansijskih planova“.



Mislim da je tu dijelom odgovoreno na tu dilemu.



Begović Alija – predsjedavajući Skupštine



Znači da je formulacija koja je dostavljeno u skladu sa Zakonom o budžetima.


/Sjednici prisustvuje 24 poslanika/



Stavljam na glasanje prijedlog poslanika Bašić Redža da tačka 9. glasi: „Prijedlog Odluke „Grantovi drugim nivoima vlasti“ za 2009. godinu.



Ko je za, molim, da digne ruku? /19 poslanika/



Ima li neko protiv? /Niko/



Da li se neko uzdržao od glasanja? /6 poslanika/



Konstatiram da je Skupština Bosansko-podrinjskog kantona Goražde sa 19 glasova „za“ i 6 „uzdržanih“ glasova prihvatila prijedlog poslanika Bašić Redža i tačka 9. glasi: Prijedlog Odluke „Grantovi drugim nivoima vlasti“ za 2009. godinu.



Begović Alija – predsjedavajući Skupštine



Zamolit ću g-dina Obuću da ponovi svoj prijedlog za izmjenu tačke 6. i 7. dnevnog reda.


Obuća Bajro  - Mislim da sam bio vrlo jasan i naša praksa je poznata na koji način Skupština i kojim aktom daje saglasnost na Finansijski plan i izmjene i dopune finansijskih planova. Novi Zakon o proračunima/budžetima u Federaciji nije baš dovoljno precizan kao što je bio neki prethodni, ali ja sad postavljam hipotetički pitanje, ako ostane dnevni red kako je predložen šta ćete vi, predsjedavajući, staviti na glasanje, koju odluku? Odluku! Tu Odluku je već neko usvojio. Ja mislim na drugu odluku. Odluku o davanju saglasnosti. Imamo li tu Odluku? Nemamo. Je li ona na dnevnom redu? Nije. Da neko nakon svega ne bi postavio ovakva pitanja ja želim sad da ih postavim, da ne bi nakon svega bilo, eventualnih, problema. Bolje da ih sad riješimo. Naravno, da je suština Finansijski plan i o tome ćemo raspravljati.


Begović Alija – predsjedavajući Skupštine



U ranijem Zakonu o budžetima je tako i pisalo da Skupština daje saglasnosti na odluke i mi smo u skuptšinama svi bili jako razočarani što ne možemo o tim odlukama raspravljati i mijenjati ih, nego samo dajemo saglasnost. Novi Zakon o budžetima kako ga je pročitao g-din ministar za finansije očigledno otvara tu mogućnost, ako tamo stoji da se donosi na isti način kao i budžeti, što znači da skupštine mogu mijenjati stavke u tim finansijskim planovima. U tom slučaju na isti način kako donosimo Odluku o usvajanju Odluke o izmjenama i dopunama Budžeta, takodjer, možemo usvojiti Prijedlog Odluke o zmjenama i dopunama finansijskih planova i možemo o istim finansijskim planovima raspravljati i amandmanski ih mijenjati. Tako je ministar obrazložio i tako piše u Zakonu. U tom mislu ja predlažem da, ipak, ostane ova formulacija, kako je dostavljena.



G-din Obuća je odustao od svog prijedloga.


Imamović Ibrahim – Tražimo da se u dnevni red današnje sjednice Skupštine uvrsti Nacrt Budžeta Bosansko-podrinjskog kantona Goražde za 2010. godinu i da glasamo za to.



Uruči Nazif – Premijer Bosansko-podrinjskog kantona Goražde



Nacrt Budžeta Bosansko-podrinjskog kantona Goražde bit će kompletiran od strane Ministarstva za finansije u roku od sat-dva i molit ćemo da se da pauza kako bi Vlada održala sjednicu i razmatrala Budžet. 


Begović Alija – predsjedavajući Skupštine



G-din Ibrahim Imamović je predložio da se u današnji dnevni red uvrsti nova tačka: Nacrt Budžeta Bosansko-podrinjskog kantona Goražde za 2010. godinu.



Neka to bude tačka 12. dnevnog reda.



/Sjednici prisustvuje 21 poslanik/



Ko je za prijedlog g-dina Imamović Ibrahima da se kao 12. tačka dnevnog reda uvrsti: Nacrt Budžeta Bosansko-podrinjskog kantona Goražde za 2010. godinu, molim, da digne ruku? /15 poslanika/



Ima li neko protiv? /2 poslanika/



Da li se neko uzdržao od glasanja? /4 poslanika/



Konstatiram da je Skupština Bosansko-podrinjskog kantona Goražde sa 15 glasova „za“, 2 „uzdržana“ i 4 „protiv“ prihvatila prijedlog g-dina Imamović Ibrahima da se kao tačka 12. uvrsti: Nacrt Budžeta Bosansko-podrinjskog kantona Goražde za 2010. godinu.



Dalje, u diskusiji, po dnevnom redu učestvovali su: Turčalo Mehmed i Begović Alija

 predsjedavajući Skupštine.

                          Terović Dževad  - U članu 19. Poglavlje 3. Zakona o izvršenju Budžeta doslovice kaže da moraju ići uz Budžet i ova dva fonda. Kako malo prije ne može da ne ide zajedno, a sada može Budžet bez ova dva fonda. Nakon razmatranja od strane Vlade bila je obaveza do 1. novembra da mi to dobijemo. Dobro bi bilo da smo mi ove materijale danas dobili, a utorak da držimo sjednicu. Objektivno Nacrt Budžeta ne možemo kvalitetno danas odraditi.


/Sjednici prisustvuje 22 poslanika/



Begović Alija – predsjedavajući Skupštine



Pošto se niko više ne javlja za riječ stavljam na glasanje slijedeći:

D n e v n i    r e d



1/ Vladi sat – poslanička pitanja i inicijative,



2/ Prijedlog Zakona o prostornom uredjenju i gradjenju Bosansko-podrinjskog kantona Goražde,



3/ Prijedlog Zakona o predškolskom odgoju i obrazovanju Bosansko-podrinjskog kantona Goražde,



4/ Informacija o izvršenju Budžeta Bosansko-podrinjskog kantona Goražde za period 01. 01. – 30. 09. 2009. godina,



5/ Prijedlog Odluke o davanju saglasnosti na Odluku o izmjenama i dopunama Budžeta Bosansko-podrinjskog kantona Goražde za 2009. godinu,



6/ Prijedlog Odluke o davanju saglasnosti na Odluku izmjenama i dopunama Finansijskog plana J.U. službe za zapošljavanje Bosansko-podrinjskog kantona Goražde za 2009. godinu,



7/ Prijedlog Odluke o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde za 2009. godinu,



8/ Prijedlog Odluke o davanju saglasnosti na Program o izmjenama i dopunama Programa „Podsticaj industrijskoj proizvodnji“ za 2009. godinu i Pravilnik o izmjenama i dopunama Pravilnika o izvrorima sredstava, uslovima, načinu i postupku dodjele sredstava po Programu o izmjenama i dopunama Programa „Podsticaj industrijskoj proizvodnji“ za 2009. godinu,



9/ Prijedlog Odluke  „Grantovi drugim nivoma vlasti“ za 2009. godinu,



10/ Akcioni plan za sigurnije odvijanje prometa na cestama Bosansko-podrinjskog kantona Goražde,



11/ Prijedlog mjera i zaključaka po Analizi stanja u obrazovanju na području Bosansko-podrinjskog kantona Goražde,


12/ Nacrt Budžeta Bosansko-podrinjskog kantona Goražde za 2010. godinu.



Ko je za, molim, da digne ruku? /15 poslanika/


Ima li neko protiv? /6 poslanika/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 15 glasova „za“, 6 „uzdržanih“ i 1 glasom „protiv“ usovjila predloženi dnevnig red.

Tačka 1.-


Prelazimo na 1-vu tačku dnevnog reda: Vladi sat – poslanička pitanja i inicijative



Begović Alija – predsjedavajući Skupštine



Pozivam poslanike koji nisu dobili odgovor na poslanička pitanja ili nisu zadovoljni odgovorom.



Ko traži riječ?



Adžem Memsur – Na 30-toj redovnoj sjednici pokrenuo sam slijedeću poslaničku inicijativu:



„Da sve partije koje participiraju u Skupštini Bosansko-podrinjskog kantona Goražde dobijaju redovno po jedan primjerak „Službenih novina Federacije Bosne i Hercegovine“, radi boljeg i kvalitetnijeg rada ovog Parlamenta i adekvatnijeg praćenja višeg Parlamenta, tj. Parlamenta Federacije Bosne i Hercegovine“.



Tražim da se o ovoj inicijativi izjasni Skupština Bosansko-podrinjskog kantona Goražde.



Na 4-toj vanrednoj sjednici Skupštine Bosansko-podrinjskog kantona Goražde predložio sam slijedeću:

I n i c i j a t i v u



Da se u svim ambulantama porodične medicine na području Općine Goražde obezbijedi rad doktora specijaliste kao stručnog lica, koji bi radio najmanje jedan sat na dan u svakoj porodičnoj ambulanti na području Općine Goražde. 



Dobio sam odgovor od direktora Doma zdravlja Goražde g-đe Sabine Gušo za koji samatram da je u najmanju ruku drzak i istim sam nezadovoljan, pa tražim da se o mojoj Inicijativi izjasni Skupština Bosansko-podrinjskog kantona Goražde.



Terović Dževad – Na 27-moj redovnoj sjednici Skupštine održanoj 24. avgusta 2009. godine pokrenuo sam Inicijativu da se uradi Izvještaj o usvojenim poslaničkim inicijativama, odlukama, stavovima, zaključcima i mišljenjima. Svaki put sve do 31-ve sjednice, pa evo i na ovoj sjednici,  insistiram da se ova Analiza uradi kako bi one na koje se odnose stavovi, zaključci, mišljenja ... privolili da  ono što Skupština donosi, zaista, bude i obaveza u realizaciji.



Na 28-moj sjednici Skupštine mi je odgovoreno da je materijal uradjen od strane Stručne službe, da je upućen Vladi Bosansko-podrinjskog kantona Goražde i da se očekuje da Vlada taj materijal pošalje u skupštinsku proceduru. Ja i dalje, u skladu sa mojim poslovničkim pravima insistiram da se ova Analiza napravi i da bude  upućena u proceduru kako bi znali šta je to odradjeno, a šta nije.



Drugo, dobio sam odgovor Ureda za reviziju ma moje, nekoliko puta insistiranje, samo ću nekoliko stvari reći, ovo što je kolega Adžem govorio da bi, zaista, kada poslanici postavljaju pitanja ne bi  trebalo da se politizira, nego da se konkretno odgovori.



Kada je u pitanju primjena Zakona o javnim nabavkama Ured za reviziju je na kraju konstatovao slijedeće: 



„Nedostaci koje je Interni revizor uočio kod provedebe opisanih procedura mogu se okarakterisati manjim prekršajem, ali je evidentan napredak u provedbi postupka i procedura javnih nabavki“.



Da bi ovo pitanje shvatili, a ja sam ga i postavio zbog konstatacija koje je konstatovao Ured za reviziju Federacije Bosne i Hercegovine, pod broj jedan kod svojih kvalifikacija.“Nisu se dosljedno provodile odredbe Zakona o javnim nabavkama, uputstva o primjeni Zakona o javnim nabavkama u dijelu itd....“.



Dalje govori slijedeće: „Tokom izrade Budžeta potrebno je izdatke i rashode planirati na osnovu realnih potreba budžetskih  korisnika, a odluke o preraspodjelama donositi samo iznimno u skladu sa Zakonom o izvršenju Budžeta. Posebno sredstva planirati i koristiti u skladu sa Zakonom o javnim nabavkama“. Ponovo kaže: „Postupak nabavke roba i usluga, radova, potrebno je planirati po budžetskim korisnicima i na nivou Kantona utvrditi predmet nabavke, količini, obim nabavke i vrijednost planiranih predmeta nabavke i isti provodoiti u skladu sa Zakonom.“. Dalje konstatuje, „Potrebno je nabavke vršiti  u skladu sa odredbama Ugovora“, ja sam zbog ovoga pitao, „a bitne odredbe Ugovora, vrijednost, rok isporuke, rok i način plaćanja, garancije trebaju biti u  skladu sa elementima iz Ugovora“. Ja sam ovo pitanje postavio najviše zbog ovog, što se ti elementi kada se realizuje Ugovor ne poštuju. Dalje, kaže: „Postupak nabavke roba, usluga i radova nije u potpunosti proveden u skladu sa Zakonom o javnim nabavkama“ itd., da bi na kraju kazao: „Postupak nabavke roba i usluga sa utvrdjenim predmetom nabavke, količinom, obimom nabavke i vrijednosti planiranih predmeta nabavke nije planiran po budžetskim ... itd.“.



Vidite kakav odgovor dobijemo od Ureda za reviziju, a kakav odgovor dobijemo od našeg Internog revizora. Vi kolege poslanici, rasudite i vidite je li ovo odgovor pro forme nakon toliko insistiranja, ili je stvarno ulazak u suštinu ovog pitanja.



Postavit ću i jedno poslaničko pitanje:



Skupština Bosansko-podrinjskog kantona Goražde 12. 10. 2009. godine i Vlada Bosansko-podrinjskog kantona Goražde na svojoj 41-voj redovnoj sjednici, održanoj 23. 10. 2009. godine donijela je Odluku o finansiranju obaveza iz Budžeta Bosansko-podrinjskog kantona Goražde iz ostvarenih primitaka prve tranše po osnovu zaduživanja sa većeg nivoa.



Član 1. pomenute Odluke kaže:



„Ovom Odlukom definiše se način rješavanja fiskalnog debalansa i trošenje sredstava iz ostvarenih primitaka prve tranše po osnovu zaduživanja sa većeg nivoa, na način da se izmiruju obaveze iz Budžeta Bosansko-podrinjskog kantona Goražde po slijedećim ekonomskim kodovima budžetskih korisnika kako slijedi:



Ekonomski kod – subvencije javnim preduzećima;



Ekonomski kod – Transfer za podsticaj razvoja poduzetništva i obrta;



Ekonomski kod – kapitalni grantovi;



Ekonomski kod – nabavka stalnih sredstava.



Za realizaciju ove Odluke zadužuje se Ministarstvo itd.“.



Obzirom da  mi ne znamo koliko je od onih 3,4 miliona KM i za koje je namjene potrošeno ja tražim da Ministarstvo za finansije napravi jednu pismenu informaciju, u okviru svakog ovog koda, koliko i za koje namjene je potrošeno ovih sredstava, jer je osnovni Zaključak Skupštine kod donošenja Odluke o zaduženju bio da to neće biti samo potrošnja nego da će ići i u druge razvojne svrhe“.



Žuga Damir – Na prošloj sjednici Skupštine pokrenuo sam inicijativu da se svi zaključci koje Skupština Bosansko-podrinjskog kantona Goražde donese ili usvoji objavljuju u „Službenim novinama Bosansko-podrinjskog kantona Goražde“.



Tražim da se danas ova Skupština izjasni o mojoj inicijativu u skladu sa članom 204. stav 2. i 3. Poslovnika Skupštine Bosansko-podrinjskog kantona Goražde. Obrazloženje ove moje inicijative je bilo da je to praksa rada  Državnog i Federalnog parlamenta, kao i praksa ostalih kantona u Federaciji Bosne i Hercegovine, pa čak i nekih opština koje imaju svoj Službeni list. U mnogo čemu bi popravilo i dodatno uozbiljilo rad ovog Parlamenta. 



Imam za danas jedno poslaničko pitanje i jednu poslaničku inicijativu. 



Na osnovu člana 202. i 203. Poslovnika Skupštine Bosansko-podrinjskog kantona Goražde, postavljam slijedeće:

P o s l a n i č k o   p i t a n j e



Na 43. redovnoj sjednici Vlade Bosansko-podrinjskog kantona Goražde od 4. 11. 2009. godine, donešena je Odluka o davanju saglasnosti na Projekat „Podsticaj održivom povratku kroz izradu analize stanja procesa povratka na području Gornjedrinske regije i identifikacija prioritetnih potreba u oblasti održivosti povratka“.



Moje poslaničko pitanje glasi:

· Koliko će to koštati i što do sada nismo imali ove pokazatelje?

· Kako i na koji način su odabrana Udruženja koja će uraditi gore navedeno?

· Da li je to posao koji treba da rade uposlenih u resornom Ministarstvu za izbjegla i raseljena lica?

· Da li je korištenje sredstava sa ovog koda Ministarstva za socijalnu politiku, zdravstvo, raseljena lica i izbjeglice, ekonomski kod 614200 – Izdaci za raseljena lica i izbjeglice u skladu sa Zakonom o izvršenju Budžeta Bosansko-podrinjskog kantona Goražde za 2009. godinu?

Ove podatke tražim da mi se dostave pismeno radi postizanja transparentnosti rada Vlade i resornog Ministarstva, a sve radi upoznavanja javnosti o adekvatnom trošenju budžetskih sredstava.


Na osnovu člana 95., 202. i 203. Poslovnika Skupštine Bosansko-podrinjskog kantona Goražde, pokrećem slijedeću:

P o s l a n i č k u     i n i c i j a t i v u


U „Službenim novinama Bosansko-podrinjskog kantona Goražde“, broj: 13/09/, od 18. novembra 2009. godine na strani 1253 objavljeni su kriteriji za imenovanje predsjednika i članova školskih odbora u osnovnim i srednjim školama sa područja Bosansko-podrinjskog kantona Goražde.

U Poglavlju IV ovih kriterija u stavu 1. rečeno je da za imenovanje predsjednika školskog odbora iz reda osnivača škole zainteresovani kandidati trebaju imati VII ili VI stepen stručne spreme uz radno iskustvo od 5 godina.


Predlažem da se cijeli stav briše, a da stoji slijedeće:

· Za imenovanje predsjednika školskog odbora iz reda osnivača škole, zainteresovani kandidati trebaju imati VII stepen stručne spreme uz radno iskustvo više od 5 godina, a prednost će imati oni koji imaju završen pravni ili ekonomski fakultet.

O b r a z l o ž e n j e



Predsjednici školskih odbora su ljudi koji rade volonterski svoj posao. Zbog velike odgovornosti i obaveza predsjednika školskih odbora i problema da veći broj škola u našem Kantonu na mjestima sekretara i blagajnika nemaju diplomirane pravnike ili ekonomiste, smatram da bi bilo poželjno da predsjednik školskog odbora bude neko sa gore navedenim zvanjem i školskom spremom.



Bašić Redžo – Na 29-toj redovnoj sjednici Skupštine koja je održana 20. oktobra 2009. godine pokrenuo sam inicijativu, koja je vezana za neperspektivne vojne objekte i tada sam predložio da Vlada Kantona pripremi i ako treba da ova Skupština, u što kraćem roku, donese Odluku o dodjeli dijela neperspektivne vojne imovine J.K.P. „6. Mart“ Goražde radi izmještanja gradjevinskih mašina i kamiona, a da se na lokaciji pored upravne zgrade pomenutog preduzeća ponovo osposobi pijaca za prodaju poljoprivrednih proizvoda. U skladu sa ovom inicijativom dobio sam odgovor od Ministarstva za privredu, sa kojim ne mogu nikako biti zadovoljan, jer se u ovom odgovoru spominje da je Vlada Bosansko-podrinjskog kantona Goražde donijela Zaključak 13. 10. 2009. godine gdje se Ministarstvo za privredu BPK-a Goražde zadužuje u saradnji sa sekretarom Vlade BPK-a Goražde da sačini program aktivnosti usmjerenih na angažovanju izuzetih objekata, te da isti predloži Vladi Bosansko-podrinjskog kantona Goražde sa utvrdjenim kriterijima i procedurom za dodjelu istih. To je bilo 13. 10. 2009. godine. U skladu sa tim Zaključkom sekretar Vlade i Ministarstvo za privredu su sačinili Program aktivnosti i nigdje  nisam mogao doći do informacije da li su uopšte uzeli ovu inicijativu u razmatranje koja je već bila upućena i isti su ovim Programom proveli javni natječaj koji je objavljen i sve su objekte dali na javni natječaj a da nije uopšte Vlada i Ministarstvo razmatralo da li Vladi treba nešto od ovih objekata. Znači, prvo je trebalo ostaviti sebi za svoje institucije i svoje direkcije.

                   Vezano za ovo pitanje predlažem novu inicijativu:

                    Da Vlada Kantona pripremi i ako treba da ova Skupština, u što kraćem roku, donese Odluku o dodjeli dijela neperspektivne vojne imovine -  benzinsku stanicu, Kantonalnoj direkciji robnih rezervi, radi skladišenja robnih rezervi – lož ulja.

O b r a z l o ž e n j e



Obzirom da je Vlada Kantona preuzela dio neperspektivne vojne imovine medju kojom je i benzinska stanica kapaciteta 120 tona koju Kantonalna direkcija robnih rezervi može koristiti za nabavku i skladištenje robnih rezervi – lož ulja, smatram da ovu inicijativu treba što prije realizovati. Znači, nema nikakve logike da ovo ide u javni natječaj, ako se može koristiti u opće dobro Kantona.



Druga moja inicijativa je bila da Vlada Kantona izvrši izmještanje i vaćanje Ureda za izdavanje ličnih dokumenata u prizemlje zgrade Ministarstva unutrašnjih poslova. Dobio sam odgovor Ministarstva unutrašnjih poslova u kojem se kaže: „Obzirom da radovi u prostoru poštanskog operatera još nisu završeni, Ministarstvo ne raspolaže sa podatkom o visini uloženih sredstava. Takodje, ne raspolažemo sa podatkom o visini sredstava koja su nam potrebna za adaptaciju prostora u prizemlju zgrade Ministarstva unutrašnjih poslova /u toku je izrada predmejra i predračuna radova u šalter sali, pa nismo u mogućnosti ocijeniti da li je u ovom momentu finansijski opravdano pristupiti izmještanju izdavanja identifikacionih dokumenata u zgradu Ministarstva unutrašnjih poslova Bosansko-podrinjskog kantona Goražde/. Ne znam zašto ne bi bilo isplatna investicija ako se za jednu godinu, po ovom osnovu, izdvoji 52.228,00 KM. Znači, koliko god da košta šalter sala za manje od tri godine će se isplatiti, a ujedno ćemo riješiti problem izdavanja ličnih karata, vozačkih dozvola i pasoša i imati sve na jednom mjestu u štalter sali u prizemlju zgrade Ministarstva unutrašnjih poslova. U vom kontekstu postavljam novo pitanje:



Koliko prostora iznajmljuje Bosansko-podrinjski kanton Goražde, kolika je mjesečna zakupnina za te prostore i koliko iznosi zakupnina za jednu godinu?

	Red. br.
	Zakupac-Ministarstvo, Direkcija, ...
	Površina iznajmljenog prostora
	Mjesečna zakupnina /KM/
	Godišnja zakupnina /KM/

	1.
	
	
	
	

	2.
	
	
	
	

	
	U K U P N O:
	
	
	




Odgovor na ovo pitanje tražim u pismenoj formi – tabelarno i da mi se dostavi u skladu sa članom 202. do 208. Poslovnika ove Skupštine.



Bilić Dragomir – Prije nekoliko mjeseci postavio sam pitanje kada će se asfaltirati ulica 43. Drinske brigade. Imao sam jednu intervenciju, a ovo je druga intervencija. Nikada nisam dobio odgovor na moje pitanje, a ujedno bih predložio pošto je kraj budžetske godine, da se u plan za slijedeću godinu uvrsti asfaltiranje ove ulice.



Obuća Bajro – Kao poslanik u Skupštini Bosansko-podrinjskog kantona Goražde na 30-toj redovnoj sjednici postavio sam dva poslanička pitanja i dobio sam odgovore. Vezano za pitanje  koliko su  uposlenici u obrazovanju na području Bosansko-podrinjskog kantona Goražde primili finansijskih sredstava po osnovu plaće i svih drugih naknada koje nemaju karakter plaće iz Budžeta Bosansko-podrinjskog kantona Goražde za mjesec decembar 2008. godine?



Drugo moje pitanje je bilo: Koliki su prihodi Budžeta Bosansko-podrinjskog kantona Goražde za 2008. godinu i prvih 9 mjeseci 2009. godine po osnovu turizma tj. turističke djelatnosti? 



Ja sam ovdje mislio na prihode Budžeta i to, prije svega, direktne prihode Budžeta. Iz odgovora Ministarstva finansija je vrlo jasno da tih prihoda nema, da su oni nula. Iz tog odgovora mogli bi puno pitanja da postavimo. Ja, naravno, ne znam niti sam stručan u toj oblasti da to objasnim da li ih je i trebalo biti, mislim na direktne prihode, ali indirektnih prihoda vjerovatno mi imamo. Koliki su oni, ja  bih rekao, obzirom da je Ministarstvo privrede ovdje dalo odgovor, zapravo, koji ja nisam ni tražio. Oni su u odgovoru dali podatke koji se odnose na prihode Turističke zajednice, ali i ovo na odredjen način, možemo smatrati nekakvim indirektnim prihodima pošto se radi o toj djelatnosti. Što sve ovo govorim. U ovom mom kratkom komentaru želim da ukažem na važnost  ovog segmenta, ove oblasti, mislim da ćemo se svi složiti da imamo jako kvalitetne, imamo ogromne potencijale u ovoj oblasti, nažalost, neiskorištene, ili vrlo malo iskorištene. Onoliko koliko smo ih iskoristitili na pravi način, odnosno, veoma slabo iskoristili toliko imamo i prihoda. Dakle, da neko ne bi stekao pogrešan dojam, ja smatram da mi imamo dobre potencijale. Nažalost, nismo ih iskoristili na pravi način i u tom pogledu, možda, smatram da ta oblast, to pitanje zaslužuje čak i jednu tematsku sjednicu ili u najmanje  tačku dnevnog reda da, zaista, vidimo šta je sa tom oblašću ako očekujemo nekakve rezultate mislim da i naša ulaganja moraju biti daleko veća, ne samo ulaganja, nego moramo to i kadrovski ojačati, infrastrukturno i sve drugo.



Kumro Mesud – Na osnovu člana 202. i 203. Poslovnika Skupštine Bosansko-podrinjskog kantona Goražde, pokrećem slijedeće:

P o s l a  n i č k o    p i t a n j e



Tražim da nas ministar za socijalnu politiku, zdravstvo, raseljena lica i izbjeglice informiše u kojoj fazi je izrada Akcionog plana za implementaciju mjera na jačanju zdravstvenog sektora Bosansko-podrinjskog kantona Goražde.

O b r a z l o ž e n j e



U cilju osiguranja efikasne implementacije predloženih mjera na jačanju zdravstvenog sektora Bosansko-podrinjskog kantona Goražde, Zavod za javno zdravstvo, zdravstvene ustanove na području našeg Kantona i Zavod zdravstvenog osiguranja bili su obavezni  donijeti operativne planove koji će omogućiti provodjenje istih sa vremenskim okvirom realizacije svake pojedinačne aktivnosti.



Resorno Ministarstvo zdravstva je na osnovu navedenih mjera i zaključaka ove Skupštine trebalo pristupiti izradi Akcionog plana i dostaviti ga ovoj Skupštini na usvajanje.

Poslanička inicijativa



Na 30-toj redovnoj sjednici Skupštine Bosansko-podrinjskog kantona Goražde, održanoj 17. novembra 2009. godine postavio sam poslaničko pitanje: Kada će demobilisani borci sa područja Bosansko-podrinjskog kantona Goražde početi redovno primati novčane nadoknade  obzirom da su posljednje primili za mjesec juni tekuće godine?



Dan poslije navedene sjednice Skupštine učestvovao sam na pres konferenciji sa još dvojicom poslanika Stranke za Bosnu i Hercegovinu gdje sam iznio svoje mišljenje o odgovornosti Vlade BPK-a Goražde zbog neredovnih isplata navedenih novčanih nadokanada.



Dana 19. novembra 2009. godine na dnevniku TV Goražde emitovan je demanti ministra Adžem Dževada u kome je navedeno da ja iznosim paušalne izjave u vezi neisplaćenih novčanih nadoknada za demobilisane borce, te da je Federalno ministarstvo za boračka pitanja odgovorno zbog kašnjenja istih. 



Dalje, uvaženi ministar mene savjetuje da bih trebao više čitati propise koji regulišu ovu oblast. Ovom prilikom nemam namjeru polemisati sa ministrom za boračka pitanja oko toga ko je odgovoran za rješavanje navedenih problema i moram priznati da bi mi bilo gotovo normalno da je navedeni demanti potpisao premijer Uruči Nazif. Imajući u vidu neupitan i ogroman doprinos tebe g-dine ministre kao borca i komandanta u odbrani i oslobadjanju ovih prostora, zaista, ne mogu da ne iskažem svoje iznenadjenje i razočarenje zbog vašeg stavljanja u ulogu advokata aktuelne Vlade koja je najodgovornija za najtežu situaciju od rata u kojoj su se našli, prije svega, bivši borci, ali i cjelokupno stanovništvo našeg Kantona. Je li neka ministarska fotelja ili možda instrukcije partijskih šefova uticali na vas da zaboravite na sve  ono kroz šta su morali proći naši borci da Goražde ne doživi sudbinu Srebrenice, Foče, Višegrada, Rogatice i drugih dijelova naše Države koji se nisu uspjeli odbraniti. Zbog toga ti, prije svega, kao borac borcu iskreno predlažem da se puno više angažuješ na izvršavanju svojih obaveza kao ministar za boračka pitanja, a naročito na impelementaciji Kantonalnog i Federalnog Zakona o pravima demobilisanih boraca. S tim u vezi podsjećam te na tzv. peto pravo koje se odnosi na novčanu nadoknadu za vrijeme nezaposlenosti. Isto tako, pozivam te da se zajednički angažujemo i da konačno počnemo ispravljati nepravdu nanesenu bivšim borcima kod ostvarivanja tzv. šestog prava istog Zakona, a koji se odnosi na prednost pod jednakim uslovima prilikom zapošljavanja bivših boraca i članova njihovih porodica. Predlažem ti da posebnu pažnju obratiš na član 17. Federalnog Zakona o pravima demobilisanih boraca koji glasi: „Kantoni, opštine, kao i sva pravna lica čiji je osnivač Federacija, grad Sarajevo, grad Mostar ili opština, odnosno koja  se finansiraju iz Budžeta sa učešćem od najmanje 20% novčanih sredstava, dužni su izvršavati reviziju svih dosadašnjih zapošljavanja od 1998. godine do danas. Nadležne inspekcije rada obavezne su izvršiti kontrolu zapošljavanja u Kantonu i Opštini i svim drugim gore navedenim pravnim subjektima. Ukoliko se utvrdi kršenje Zakona prilikom zapošljavanja, nepoštivanje odluke o prioritetima za zapošljavanje, nepoštivanje rang liste, neraspisivanje javnog konkursa itd., nadležne inspekcije rada podnijet će prekršajne i krivične prijave protiv preduzeća, ustanova i lica odgovornih za kršenje Zakona. Preduzeća, ustanove i drugi pravni subjekti za koje se utvrdi da su kršili Zakon  pri zapošljavanja dužni su ukinuti ta rješenja o zasnivanj radnog odnosa i raspisati javne konkurse za novi prijem. Takokodje sam ubijedjen da bi trebalo omogućiti ostvarivanje 16 prava koje se odnosi na oslobadjanje od plaćanja naknada troškova korištenja gradjevinskog zemljišta tzv. rente. Ubjedjen sam da je Ministarstvo za boračka pitanja najodgovornije  za izradu elektronske baze podataka koja je bila umrežena sa svim institucijama koje realizuju prava demobilisanih boraca, a navedena baza bi trebala sadržavati korisnike prava po Zakonu o dopunskim pravima demobilisanih boraca i sve promjene koje se dešavaju u realizaciji prava. Sa upostavljanjem navedene baze konačno bi se stalo ukraj manipulaciji  sa novčanim sredstvima namijenjenim boračkim populacijama i ne bi se dolazilo u situaciju da pojedinci koriste prava koja im ne pripadaju na štetu onih kojima je neopravdano uskraćeno ostvarivanje pojedinih prava. Ovo je samo dio mogućnosti da se pomogne boračkim populacijama, a uz puno više angažovanja, prije svega Ministarstva, puno toga bi se moglo više uraditi.



Adžem Dževad – ministar za boračka pitanja u Vladi BPK-a Goražde


Dao je odgovor na poslaničko pitanje poslanika Kumro Mesuda.



Žuga Damir – Predlažem da u januaru ili februaru mjesecu 2010. godine bude na dnevnom redu sjednice Skupštine: Analiza stanja boračkih populacija na području Bosansko-podrinjskog kantona Goražde i prijedlog mjera za rješavanje problema koje će nam pripremiti Ministarstvo za boračka pitanja. Takodjer da vidimo kako rade boračka udruženja, u kojem interesu boračkih populacija. Dakle, jedan konstruktivan prijedlog i da vidimo šta možemo popraviti. 



Predlažem da Kolegij Skupštine uzme u razmatranje ovaj prijedlog i da u I kvartalu u Programu rada Skupštine za 2010. godinu bude jedna od tački dnevnog reda ovaj prijedlog. 



Imamović Demir – ministar  za  socijalnu   politiku, zdravstvo, raseljena lica i izbjeglice u Vladi Bosansko-podrinjskog kantona Goražde 



Dao je odgovor na poslaničko pitanje Kumro Mesuda i inicijativu poslanika Adžem Memsura.



Kumro Mesud – Postavio je pitanje zašto Vlada Skupštini Bosansko-podrinjskog kantona Goražde nije dostavila Akcioni plan vezan za zdravstvo koji bi se trebao razmatrati prije usvajanja Budžeta Bosansko-podrinjskog kantona Goražde za 2010. godinu.



Agović Adis – Na osnovu člana 202. i 203. Poslovnika Skupštine Bosansko-podrinjskog kantona Goražde i na prijedlog i traženje gradjana Mjesne zajednice Berič pokrećem slijedeću:

P o s l a n i č k u    i n i c i j a t i v u



Da nadležni Kantonalni sanitarni i komunalni inspektor odmah izadje na lice mjesta i izvrši uvid u činjenično stanje o zagadjenosti potoka u Beriču.



Frašto Emir – predlažem inicijativu da se Vladi Federacije Bosne i Hercegovine koja je svojom Odlukom /naredbom/ od ove godine naložila prenos državnog kapitala /dionica/ preduzeća Namjenske industrije na novo osnovanu trgovačku firmu TZ UNIS-Group.



Ovom Odlukom pored kapitala prenešena su i prava upravljanje i kontrole nad kapitalom od 51%, a u nekim preduzećima i 100% kapitalom u državnoj svojini.



Odlukom je upravljanje u preduzeću N.I. dovedeno do apsurda iz razloga što je privatni kapital od 49% i upravljanje nad tim kapitalom ostalo u matičnim preduzećima. Dakle, dvostruka prava upravljanja na dva različita mjesta i dva pravna subjekta.



Ovom Odlukom na dalje Vlada je dobrovoljno odustala od ustavnog prava i obaveze da direktno upravlja državnim kapitalom, a time omogućila grupi ljudi da raspolaže ogromnom državnom imovinom, a sebe dovela u posredničku ulogu.



Posljedice takvih namjera su već evidentne, iako taj prenos dionica još nije uradjen i to zbog uporne borbe pojedinaca i nekih medija da se ova Odluka ne realizira.  Prevelika je cijena data u lokalnim zajednicama za očuvanje N.I.



Predlažemo da Vlada Federacije Bosne i Hercegovine povuče spornu Odluku ili da upravljanje nad ovim resursima prenese na Kanton, lokalnu zajednicu, jer se ona ovom Odlukom ionako odrekla prava direktnog upravljanja državnim kapitalom u ovim preduzećima. 



Tražim da se o ovom izjasni Skupština i ovu Inicijativu proslijedimo Vladi Federacije Bosne i Hercegovine da bi se i ona zainteresovala, a i mi aktivno uključili da pokušamo da spasimo ili damo nešto  „Pobjedi“.



Adžem Memsur – Kada je u pitanju Mjesna zajednica Berič i inicijativa g-dina Agovića o zagadjenosti rijeke koja protiče kroz Berič ja želim ovom prilikom da ukažem na još jedan problem s kojim se susreću gradjani ove Mjesne zajednice, a to je problem šljake i prašine. Tražim od ministra da lobira kod onoga ko održava ovu putnu komunikaciju, jer sam zamoljen od njih koji svakodnevno taksiraju, odnosno zaradjuju svoj hljeb na točkovima da se to više ne može izdržati.



Što se tiče odgovora Ministra zdravstva ne slažem se s njim i ostajem pri tome da se ova Skupština izjasni o mojoj inicijativi. 



Džemidžić Envera – Želim da uputim kritike, a vezane su za moje dvije inicijative podnesene u junu mjesecu, a to su prijedlozi Zakona predškolskog i Prijedlog Zakona o izmjenama i dopunama za srednju školu. Zašto kritikujem? Kritikujem zbog kršenja Poslovnika o radu Skupštine, žao mi je što ovdje nema predsjedavajućeg Skupštine, ja sam postupila ispravno podnijela sam inicijative predsjedavajućem Skupštine, a on nije postupio po Poslovniku, odnosno uputio tu moju inicijativu Ustavnoj i zakonodavno-pravnoj komisiji. Znači, prekršio je član 119. Poslovnika Skupštine i skupštinskom radnom tijelu, a to je Komisija za obrazovanje, nauku, kulturu i sport. Onda se dalje moglo krenuti u proceduru. Zašto sam išla sa prijedlogom sa inicijativama na prijedloge zakona, a ne nacrt? Zato što su provedene sve procedure  Zakona o predškolskom odgoju još u martu mjesecu i bilo mi je neopravdano da se čeka, uloženi amandmani, usvojeno sve na Skupštini i ne znam šta se čekalo, izuzev što taj Zakon zahtijeva izvjesna sredstva, ali primjena Zakona može se odložiti ako nemamo sredstava. Taj Zakon je tek danas kandidovan i kandidovala ga je ministrica, odnosno Vlada, pa sam donekle i zadovoljna, ali neopravdano se čeka na donošenje Zakon o srednjoj školi. Tu je krivac i sekretar Skupštine zašto on na Kolegiju nije signalizirao predsjedavajućem Skupštine da postoji moja inicijativa i da se postupi po toj inicijativi. Ja ne volim da citiram ali od člana 140. do 150. Poslovnika Skupštine sve je lijepo obradjeno kako provesti tu moju inicijativu.



Drugo, da pitam premijera, prije nekoliko dana sam saznala da nikad nije imenovan direktor Kantonalne bolnice. Mi smo imali vanrednu sjednicu i donosili prijedloge i mjere, imat ćemo i analizu tih mjera, ali mislim da jedna od mjera je i to pitanje. Vršilac dužnosti direktora može biti 6 mjeseci, a ja znam da je u oktobru mjesecu raspisan konkurs, provedena sva procedura, izabran čovjek i samo nije finiš uradjen. Mislim da je tu neka politika iza, pretpostavljam koja. Pitam premijera da nam kaže zašto to nije odradjeno? Mislim da premijer može odgovoriti na moje pitanje.



Borović Mensud – na osnovu člana 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, podnosim:

P o s l a n i č k u   i n i c i j a t i v u



Ministarstvu za obrazovanje, nauku, kulturu i sport Bosansko-podrinjskog kantona Goražde da u narednom periodu poduzme aktivnosti iz svoje nadležnosti po pitanju izrade i realizacije projekta zamjene dotrajalih patosa i stolarije u učionicama Osnovne škole u Ustikolini.

O b r a z l o ž e n j e



Nakon reintegracije dijela teritorije Općine Foča-Ustikolina u Federciju Bosne i Hercegovine, a u skladu sa materijalnim mogućnostima izvršena je djelimična obnova i rekonstrukcija Osnovne škole u Ustikolini koja je bila značajno uništena i devastirana za vrijeme agresije na RBiH.



Medjutim, u okviru pomenute obnove i rekonstrukcije nije izvršena zamjena višegodišnjih drvenih patosa i stolarije u učionicama Osnovne škole koje su trenutno znatno dotrajali i zahtjevaju bezodložnu zamjenu, a sve s ciljem stvaranja boljih uslova za boravak i rad učenika i nastavnog osoblja u prostorijama Osnovne škole Ustikolina.



Samo još jedna digresija. Kod usvajanja dnevnog reda došlo je do promjene u samom nazivu tačke 9. dnevnog reda, pa bi bilo dobro da Ministarstvo predloži drugi draft Odluke o kojoj ćemo se izjašnjavati, obzirom da je usvojen prijedlog g-dina Bašića. 



Imamović Ibrahim – Moram da se vratim na inicijative, a vezano je za imovinu koju je Opština Goražde dala na upravljanje i korištenje bivšem Federalnom ministarstvu odbrane, a ovo je sve povezano i sa inicijativom dr. Frašta. Kada se nešto učini, prenese organu koji je prestao da postoji, a ista je stvar i sa upravljanjem u „Pobjedi“. Kanton Goražde je sačuvao čitavu „Pobjedu“. Federalno ministarstvo je upravljalo s tim. Federalno ministarstvo je prestalo da postoji i sada se neko našao iz Federacije da dadne nekom desetom, mi se ništa ne pitamo. Isto je i sa Vojnim logorom. Inicijativa Socijaldemokratske partije BiH je da upravljanje Vojnim logorom prenese na opštinu. Ovdje postoji nekoliko stvari kada pominjemo Opština-Kanton, pa se nešto svadjamo, vratit ću se malo kasnije i na stanove. To uopšte nije bitno. Ja sam stanovnik i Opštine Goražde i ovog Kantona i jedno i drugo je država. Ono što je bliže gradjanima i neposrednije mogu da upravljaju itd. Mislim da je ova Odluka ishitrena, neki datumi se ne slažu. Ako je 11. 07. 2007. godine potpisan ugovor da se nešto vraća što je Opština Goražde dala nekome na upravljanje i korištenje.Taj neko kome je dato na upravljanje i korištenje prestao je da postoji i sad odjednom se našla Vlada da odredjuje kako ćemo mi koristiti, odnosno Opština Goražde, ja govorim mi, govorim sada kao gradjanin Goražda, kako  ćemo koristiti to što smo dali tom nekome tamo. Zato je ova inicijativa. Socijaldemokratska partija BiH će i kroz Općinsko vijeće nastojati da Opštinski pravobranilac pokrene ovo da se to vrati u opštinsku nadležnost i da se diskutuje tamo.



Druga je stvar koliko smo mi demokratični u svim tim stvarima da raspravimo zašto će se to koristiti i to je suština da nadjemo mehanizam. Kada se dogovorimo zašto će se koristiti, tako isto i za stanove, onda nije bitno ko će biti titular toga Opština itd. ali ovim instistiram na Opštini da bude. Evo jedna hipoteza. Jedna od parlamentarnih stranaka je pokrenula inicijativu, ja sam rekao šta o njoj mislim, da se ukine Bosansko-podrinjski kanton Goražde. Znači, imovina Bosansko-podrinjskog kantona Goražde bi otišla, ukoliko bi se ta inicijativa usvojila, gore u Federaciju pa bi opet  Federacija govorila šta mi treba da radimo sa našim vrijednostima i našom imovinom. Nemojte gledati ko pokreće, ja govorim sa stanovišta Goražda i ovoga što se radi „Pobjedi“. Državni kapital, i sad taj državni kapital razno raznim manipulacijama hoće da se dadne u ruke nekim ljudima koji će da upravljaju. Mi hoćemo sa njim da upravljamo. Ministarstvo za odbranu je prestalo da postoji. To Ministarstvo za odbranu je po nekoj hijerarhiji upravljalo sa tim, ali taj kada je prestao da postoji, daj vrati mi to. Ko je sada drugi ovlašten da to uzima? Ili će druga stvar biti, Incko je dono Špiriću hrpe papira, hoće li sad Špirić da upravlja sa ovim gore, razmislimo malo i uvijek se to treba Općini vratiti. Ovo su dvije-tri stvari koje sam ja rekao. Inicijativa je da učinimo sve da se što je dato Federalnom ministarstvu odbrane na korištenje i upravljanje, nije dato u vlasništvo, da se vrati onome ko je dao. Za stanove je smiješno da dolazi u sukob država sa državom. Svejedno je, za mene kao gradjanina Goražda moj je i Kanton, moja je i Općina Goražde. Ljudi koji posmatraju sa strane kažu hoće lopovi iz Općine da kradu sve, drugi kažu lopovi iz Kantona hoće da to uzmu. Da mi to presječemo, da  donesemo jedan zaključak da se formira zajedničko tijelo, da se obavi široka javna rasprava i da se odredi šta je namjena i sudbina tih stanova, jasno i transparentno. Da li će to biti podijeljeno boračkim populacijama, da li će se prodati pa se nešto drugo praviti ja ne govorim sada. Kada se to utvrdi i odredi lahko ćemo mi naći titulara jer se ovdje provlači nešto vrlo ružno. Ja nikad ne branim nekoga, ali govorim da Hamid Pršeš nije želio da potpiše kredit neki, nije htio da zaduži Kanton, što ne bih ni ja uradio,  i sad se to kao negativna konotacija, provlači možda njemu što ne možemo da uradimo to jer je neki referent iz Općine Adžem smislio što on nije potpisao. Znači, trebao se Kanton zadužiti da svi vraćamo pa bi to bilo kantonalno. To je naprosto smiješeno. Konotacije kakve se dešavaju iz ovih nekakvih nedefinisanih neriješenih odnosa itd. Ja nemam razloga nikoga da branim. Ovo su tri-četiri povezane stvari. Ovdje moram uputiti vrlo oštru kritiku Vladi na način na koji se odlučilo da se raspolaže sa ovim stvarima. Kanton ima veliku imovinu. Kanton ima imovinu na lokalitetu bivše HI „Azot“. Osam godina priča se o „Azotu“, a onu su kantonalni objekti – upravna zgrada, 107., 108. i cementara i ništa se sa njima ne radi, ne koristimo ih. Dvije godine se ništa nije radilo ni sa Vojnim logorom i odjednom mi trebamo strpati nekome. Znate kako se to gleda sa strane kako je. Odjednom se donose u mjesec dana, pogledajte datume, neka rješenja, konkursi se na brzaka raspisuju. Šta je zaključak običnog gradjanina koji to gleda? Takav je zaključak, ja neću da kažem da je to, to, ali ljudi tako zaključuju. 

                         Prema tome, ovdje je prva inicijativa za ovu imovinu, imovinu koja je predata bivšem Federalnom ministarstvu da se vrati vlasniku i imovina ova ovdje, „Ginexa“ i ostalo da se vrati da upravlja Kanton. Nećemo to prepuštati. Za stanove, neka političke partije, Općina i Kanton formiraju jednu radnu grupu koja će predložiti, neka se svi zaniteresovani uključe, ja znam tu su i boračke populacije, porodice šehida itd., da se uključe i da se donese nekakav koncenzus da se predloži kako će se koristiti ti stanovi i onda ćemo odlučiti da li će njima upravljati Kantonalni stambeni fond ili Općina uopšte nije bitno. Po meni možda bi bilo racionalnije Općina jer sutra kada ukinemo Kanton po ovim prijedlozima onda će to otići Federaciji u Sarajevu pa se nećemo pitati.



Turčalo Mehmed – Moje poslaničko pitanje odnosi se na potraživanja po osnovu pozajmice Robnoj kući „Oman“ Goražde u iznosu od 106.000,00 KM od 5. jula 2002. godine. Ovu Odluku Vlade Bosansko-podrinjskog kantona Goražde nije pratila Odluka Skupštine Bosansko-podrinjskog kantona Goražde. Pozajmica je data sa rokom od 90 dana. Od tada je prošlo 3465 dana, odnosno 7,5 godina. Kantonalni pravobranilac i Generalni Federalni revizor kao Interni revizor u svojim izvještajima traže da se utvrdi odgovornost za neodgovorno poduzimanje i neadekvatne mjere u cilju naplate potraživanja.



Ovo je prava prilika da se ova sredstva vrate Vladi Bosansko-podrinjskog kantona Goražde ako znamo kakvo je stanje u Budžetu Bosansko-podrinjskog kantona Goražde, pa se ne bi smjeli ponašati tako džentlimentski da se radi o 106 KM. Druga stvar, znamo da su vlasnici ušli u posjed ove imovine i ne mogu kazati da nisu spremni vratiti. Znači, da se angažuju jedan dan da skidaju razlupani salonit donijet će 106.000,00 KM onome koji ih je 7,5 godina čekao. Svake godine u revizorskom izvještaju ovo pitanje se pominje i ono je podvučeno, a u potpisu tog izvještaja je g-din Okanović Ibrahim. Isto tako, na posljednjoj 30-toj redovnoj sjednici, 17. 11.  2009. godine je uradjen Izvještaj o radu Kantonalnog pravobranilaštva, a isto tako na putu je i Revizorski izvještaj našeg Internog revizora, neću se vraćati u 2003., 2004., 2005. i 2006. godinu, znači, samo u 2009. godini imamo tri institucije, imamo našeg Internog revizora, imamo Federalnog  revizora i Kantonalnog pravobranioca koji isključivo govore da su ta sredstva mimo odluka Skupštine uradjena i data, a da se do današnjeg dana nisu vratila. Ljudi su mogli biti u krizi, nisu mogli vratiti, ali sad je prilika da se ta sredstva vrate.



Frašto Emir – Želim da kažem samo nešto o onome što je Kantonalni pravobranilac naveo. On bježi od obaveza. Čovjek koji je trebao završiti mnoge poslove, otprilike nama ih samo navodi. Od 2000. godine postoje razni slučajevi. Izmedju ostalog, i kolektivni ugovori. Od 2000. godine niko nije mogao reagovati na Kolektivni ugovor o osnovnom školstvu, da li je on povoljan i kakav je. Imamo dosta takvih stvari na koje naš Kantonalni pravobranilac samo konstatuje. Znači ništa nije uradio ni po prvom pitanju, ni po ovom drugom koje se  ponavlja  otprilike, kao u „Avazu“ danas. SDP-eova zgrada neplanirano se naplaćuje 40.000,00 KM. Neko je planirao da zgrada bude u tudjem vlasništvu. I svakih izbora to se faktički ponavlja, oživljava se. To je politika. Neko neće da uradi posao koji bi trebao po Zakonu da uradi. Kantonalni pravobranilac ima mogućnosti da to uradi.



Kurtović Mustafa – ministar za privredu u Vladi Bosansko-podrinjskog kantona Goražde



Dao je odgovor na poslaničko pitanje poslanika Žuga Damira vezano za Mljekaru „Milgor“. Takodjer je dao odgovor i na postavljeno pitanje vezano za imovinu Bosansko-podrinjskog kantona Goražde, prirodnih i drugih bogatstava, pitanje imovine privrednih društava gdje BPK-a Goražde ima svoj dio vlasništva, a posebno namjenskoj industriji i predložio da se konačno popiše imovina i da se krene u naredne aktivnosti.



Žuga Damir  - Ministar za privredu nas je upoznao vezano za Mljekaru „Milgor“ i ostalo je da nas ministar za urbanizam upozna u vezi potkrovnih stanova. Ja imam jedan prijedlog zaključka vezano za Mljekaru „Milgor“, ali prije nego što ga predložim iznijet ću svoj stav kao poslanik opozicije u Skupštini vezano za inicijativu dr. Frašta i trebamo je razmotriti možda na sjednici Skupštine u januaru da vidimo je li opravdana. Ako ste u pravu o ovome što govorite imat ćete podršku bar moju. Ja gledam to kao rezultat nedobijanja granta ovog Kantona. 



Moj prijedlog zaključka vezano za Mljekaru „Milgor“, koja bi mogla početi sa radom odmah u januaru.



Predlažem slijedeći:
Z a k l j u č a k



Skupština Bosansko-podrinjskog kantona Goražde podržava stavove u vezi rješenja problematike Mljekare „Milgor“ d.o.o. „Mravinjac“ Goražde koji su donešeni na radnom sastanku održanom 12. 11. 2009. godine. 



Stavove imamo u prilogu ovog zaključka, a imali ste ih i na prošloj sjednici i vidjeli ste sve detaljno da su jako dobri. U prilogu ovog zaključka dat ću Stručnoj službi stavove da ih kopira.



U nastavku zaključka treba da stoji:



Traži se od Vlade Bosansko-podrinjskog kantona Goražde da putem Ministarstva za privredu i Ministarstva za finansije Bosansko-podrinjskog kantona Goražde pristupi odmah isplati kratkoročnih obaveza privrednom društvu Mljekare „Milgor“ d.o.o. Mravinjac Goražde u visini od cca 329.000,00 KM sa ekonomskog koda 614400 HAK 004 – Podsticaj poljoprivrednoj proizvodnji „Mljekara“ planiranih u Budžetu Bosansko-podrinjskog kantona Goražde u 2009. godini i to po prioritetima koje je utvrdio Nadzorni odbor Mljekare „Milgor“ d.o.o. Mravinjac – Goražde od 23. 10. 2009. godine,  sve u skladu sa Sanacionim planom Vlade Bosansko-podrinjskog kantona Goražde, a sve s ciljem pokretanja proizvodnog procesa. 



Dakle, u prilogu ovog Zaključka dostavljamo i gore navedene stavove razrješenja pitanja Mljekare i Odluku o prioritetima isplate koju je utvrdio Nadzorni odbor Mljekare „Milgor“ što je u skladu sa sanacionim planom Vlade Kantona, a sve s ciljem pokretanja proizvodnog procesa Mljekare.  Danas sam se opredjelio za ovo zato što mi u Prijedlogu Rebalansa Budžeta imamo gašenje tog koda o kome smo puno pričali, a danas ga svodimo na nulu ili na nekih 9.000,00 KM sa 329.000,00 KM. U prilogu prijedloga ovog Zaključka dostavljam i te stavove i Odluku Nadzornog odbora da se još jednom upoznate i ako ste imali prošli put i molim da se o ovome Zaključku izjasnimo prije 2-ge tačke dnevnog reda.



Imamović Ibrahim – Ja samo tražim da se vrati ono što je dato na korištenje. Kada su u pitanju stanovi bivši premijer je odbio da potpiše Ugovor o kreditu, nije ga potpisao i nismo ni platili ništa. Sada je to osnova da Kanton nema pravo na te stanove. To je smiješan argument optuživati čovjeka koji je spasio te pare da je nešto kriv. Zato treba da kažemo zašto ćemo to koristiti, a ko će biti operativac za to korištenje sada to uopšte nije bitno. 



Što se tiče Mljekare neka se stavi na glasanje, ali nisam za to da se na ovakav način novac dijeli, neko je potrošio, zadužio se i sada da se vraća.



Mujković Dževida  - Jako sam zadovoljna što je ova inicijativa krenula što se tiče namjenske industrije. G-dine Damire ako ne znate šta se dešava u namjenskoj industriji bilo bi dobro da pitate jer plasirate pogrešne informacije. Ova inicijativa je na pravom mjestu bi bilo bi dobro da je svi podržimo. Za one koji to ne znaju, i sasvim je normalno da pojedinci ne znaju, treba da pitaju i da se upute u to jer ovo nije mala stvar.



Žuga Damir – Ja sam samo zatražio da nam to dostavite pismeno.



Mujković Dževida – replicirala je na diskusiju poslanika Žuga Damira.



Milović Daliborka – Za današnju sjednicu imala sam jednu inicijativu, medjutim,  odustala sam od  nje iz razloga što želim prvo je pokrenuti u Domu naroda i dobiti mišljenje i stav Vlade Federacije, kao i Ministarsta pravde u Federaciji Bosne i Hercegovine.



Postavljam dva pitanja Ministarstvu za socijalnu politiku, zdravstvo, raseljena lica i izbjeglice



1/ Dokle je stigla procedura po javnom pozivu – pomoć održivom  povratku. Naime, interesuje me koji je broj povratnika sa prostora Bosansko-podrinjskog kantona Goražde aplicirao, koji je iznos sredstava koji će biti odobren i realizovan po ovom javnom pozivu i kada će biti realizacija ovog projekta?



2/ Već dvije godine u Programu Skupštine Bosansko-podrinjskog kantona Goražde se nalazi Izvještaj o broju povratnika. Kako je na izmaku i ova kalendarska godina želim da pitam ministra hoćemo li mi poslanici i kada dobiti ovaj dokument u skupštinsku proceduru?



Imamović Demir – ministar  za socijalnu   politiku, zdravstvo, raseljena lica i izbjeglice u Vladi Bosansko-podrinjskog kantona  Goražde



Odgovorio je na pitanje poslanice Daliborke Milović.



Kurtović Mustafa – ministar za privredu u Vladi Bosansko-podrinjskog kantona Goražde



Moja inicijativa je za vezana za izgradnju Hidroelektrane Ustikolina. Znajući šta su uradila općinska vijeća Goražda i Ustikoline, a obzirom da Ministarstvo za privredu u sektoru za vodoprivredu ima samo jednog uposlenog radnika, predlažem da ova Skupština formira jedan stručni tim ljudi kojih imamo u Ustikolini i Goražde, a imamo i drugih. Ako smo na HE Višegrad angažovali ljude iz Ljubljane, dva eksperta, koji su nam itekako pomogli dobro bi bilo da ova Skupština zaduži Vladu da se formira Stručni tim ljudi koji će štititi interese gradjana u odnosu na izgradnju ili neizgradnju HE „Ustikolina“, s tim da prate izradu studije koju već rade „Energoinvest“, „Ipsa“ i još jedna firma iz Austrije kako bi bili u toku svih tih aktivnosti i pravovremeno mogli donositi odgovarajuće odluke.



Uruči Nazif – premijer Bosansko-podrinjskog kantona Goražde



Što se tiče poslaničke inicijative oko obezbjedjivanja „Službenih novina Federacije Bosne i Hercegovine“  mislim da je neupitna i klubovi ih trebaju imati samo da se opredjeli Skupština hoće li to biti na kodu – Parlamentarnih stranaka ili na troškovnom stanju odakle Stručna služba nabavlja „Službene novine“. Vlada podržava ovu inicijativu.



Što se tiče inicijative vezano za UNIS GRUP, odnosno namjenske proizvodnje, a u Bosansko-podrinjskom kantonu Goražde, ja ću je tako nazvati, a nadam se da svi dovoljno znamo o tome, bar elementarno, o tom značaju potrebe razvoja Goražda i cijele Gornje-drinske regije, tako da je neophodna potreba podršci da to opstane ovdje da bi pravili budućim generacijama pretpostavke i drugim firmama da mogu na toj bazi razvijati svoje ideje i prijedloge kako da naprave i oni neki progres. Mislim da bi bilo poražavajuće da ne dignemo svoj glas u zaštitu, kako ove, tako i svih drugih firmi na ovom lokalitetu i području Bosansko-podrinjskog kantona Goražde.



Što se tiče poslaničkog pitanja Bašić Redža o korištenju benziske pumpe koja je pripadala Oružanim snagama Bosne i Hercegovine, ali nisu još završeni papiri oko prenosa te imovine i još uvijek oni koriste ovu postojeću pumpu i imaju tu gorivo i još uvijek  ne može Direkcija za robne rezerve BPK-a Goražde da je koristi. Nadamo se da će to biti vrlo brzo, jer nas ljudi iz organa Federacije stalno uvjeravaju da će to biti vrlo brzo i definitivno prenijeto, ali nažalost još nije završeno.



Bilo je pitanje poslanice Džemidžić Envere oko izbora direktora Kantonalne bolnice Goražde. Po proceduri koja je provedena, a nedovršena mi u Vladi Kantona nikada nismo dobili od Upravnog odbora Kantonalne bolnice niti jednu inicijativu da treba bilo šta dalje preduzimati, tako da se Vlada tu nije ni očitovala. Ni ministar ništa nije dobio od Upravnog odbora Kantonalne bolnice.



Što se tiče inicijative o kojoj je govorio ministar Mustafa Kurtović za formiranje tima mislim da će nam trebati jer iz iskustva, kako je ministar rekao, sa HE Višegrad da smo upravo tada angažujući i firme i Općina eksperte napravili progres i to je vrlo važno da bar izvučemo one aktivnosti koje su pred nama najbolje moguće kako za privredne subjekte, a prije svega, za gradjane Bosansko-podrinjskog kantona Goražde.



Što se tiče pitanja poslanika Kumro Mesuda vezano za Akcioni plan na jačanju zdravstva 30. novembra 2009. godine došao je Vladi, bio je na sjednici Vlade, obzirom da je taj dan bila sjednica ostalo je da ga ministri pročitaju i na prvoj narednoj sjednici Vlade bit će taj Akcioni plan.



Milović Daliborka – zamjenica predsjedavajućeg Skupštine



Stavljam na glasanje prvu inicijativu g-dina Adžem Memsura  „Da sve partije koje participiraju u Skupštini Bosansko-podrinjskog kantona Goražde dobijaju redovno po jedan primjerak „Službenih novina Federacije Bosne i Hercegovine“, radi boljeg i kvalitetnijeg rada ovog Parlamenta i adekvatnijeg praćenja višeg Parlamenta, tj. Parlamenta Federacije Bosne i Hercegovine“.

                       Imamović Ibrahim – Političke partije koje participiraju u Skupštini Bosansko-podrinjskog kantona Goražde dobijaju iz Budžeta pare i predlažem da iz tih para kupuju „Službene novine Federacije Bosne i Hercegovine“.



/Sjednici prisustvuje 23 poslanika/



Milović Daliborka – zamjenica predsjedavajućeg Skupštine



G-dine Adžem da li tražite da  se Skupština izjasni o ovoj inicijativi?



Pošto predlagač traži da se Skupština izjasni stavljam inicijativu g-dina Adžema na glasanje.



Ko je za, molim, da digne ruku? /13 poslanika/



Ima li neko protiv? /Niko/



Da li se neko uzdržao od glasanja? /10 poslanika/



Konstatujem da je sa 13 glasova „za“ i 10 „uzdržanih“ glasova prihvaćena inicijativa Adžem Memsura.



Stavljam na glasanje drugu  inicijativu g-dina Adžem Memsura  -  Da se u svim ambulantama porodične medicine na području Općine Goražde obezbijedi rad doktora specijaliste kao stručnog lica, koji bi radio najmanje jedan sat na dan u svakoj porodičnoj ambulanti na području Općine Goražde. 



Ko je za, molim, da digne ruku? /14 poslanika/



Ima li neko protiv? /1 poslanik/



Da li se neko uzdržao od glasanja? /8 poslanika/.



Konstatujem da je Skupština Bosansko-podrinjskog kantona Goražde sa 14 glasova „za“ 1 „protiv“ i 8 „uzdržanih“ glasova prihvatila ovu inicijativu.



Stavljam na glasanje inicijativu g-dina Damira Žuge   da se svi zaključci koje Skupština Bosansko-podrinjskog kantona Goražde donese ili usvoji objavljuju u „Službenim novinama Bosansko-podrinjskog kantona Goražde“.

                         /Sjednici prisustvuje 22 poslanika/



Ko je za, molim, da digne ruku? /7 poslanika/



Ima li neko protiv? /1 poslanik/



Da li se neko uzdržao od glasanja? /14 poslanika/



Konstatujem da sa 7 glasova „za“, 1 „protiv“ i 14 „uzdržanih“ glasova Skupština Bosansko-podrinjskog kantona Goražde nije prihvatila ovu inicijativu.



Obuća Bajro – U Poslovniku Skupštine Bosansko-podrinjskog kantona Goražde od člana 202. do člana 208. jasno se govori i precizira na koji način se odnosimo i radimo po pitanju poslaničkih pitanja i inicijativa.



Član 204. stav 2. i 3. glasi:



„O podnesenim inicijativama, u pravilu, vodi se rasprava na prvoj narednoj sjednici Skupštine u okviru „Vladinog sata“ a subjekat na kojeg se odnosi inicijativa dužan je da se o istoj odredi uz obrazoloženje“.



„Skupština se može zaključkom odrediti o predloženoj inicijativi, a dužna je da se odredi ukoliko podnosilac inicijative to traži, na prvoj narednoj sjednici, u okviru „Vladinog sata“.



Ja sam kao poslanik zbunjen jer ne znam koliko više imamo inicijativa, koliko smo im dali značaja s pravom ili bez prava i g-dja Envera Džemidžić je u pravu. Ja sam nezadovoljan jer neke inicijative dodju na dnevni red Kolegija, a neke ne dodju, pa izmedju ostalog, neke moje inicijative nikada nisu došle na dnevni red Kolegija, a neke su odmah došle ili na dnevni red sjednice Skupštine. O nekima se izjašnjavamo na istoj sjednici, o nekima na narednoj ukoliko to neko insistira, a o nekima se nikada ne izjasnimo. Mi moramo poštovati Poslovnik Skupštine BPK-a Goražde. To je propis koji nam, izmedju ostalog, normira rad i kaže kako bi trebali da radimo.



Većina novih inicijativa zaslužuje moju podršku u ovoj Skupštini, medjutim, moje mišljenje meni nije dovoljno da ja dignem ruku „za“, da budem „suzdržan“ ili da budem „protiv“ odredjene inicijative. Ja nisam ovdje individua i u ovoj Skupštini predstavljam sebe. Ja sam, ipak, bio na listi političke partije i, izmedju ostalog, pored onog što bi trebao da zastupan i nadam se da zastupam interese gradjana, trebam da zastupam i predstavljam Stranku.



Dakle, govorim o razlozima i potrebi da nam se da malo vremena onako kako i Poslovnik kaže da neka pitanja možemo izdiskutovati. Nekada mislimo da postoji samo zakonodavna vlast, ali imamo i izvršnu vlast, da nam to neko pripremi, da neko Skupštini sugeriše, da pomogne kako bi trebala da se opredjeli itd. O potkrovnim stanovima ćemo danas riješiti, e pa nećemo riješiti. Pročitajte Ustav Kantona, pogledajte ko upravlja imovinom Kantona itd. 



Uvažavam većinu inicijativa, puno informacija smo dobili kada su u pitanju potkrovni stanovi i u tom dijelu treba da se nadje pravo rješenje. Ovo je intervencija u formalno-pravnom smislu. Po pitanju „Mljekare“ Skupština je donijela zaključak koji je vrlo precizan i jasan i mi kao Skupština očekujemo od Ekspertne grupe da predloži nekakvo rješenje. Ako smo donijeli Zaključak dajte da damo još malo vremena da nam ta Ekspertna grupa predloži ekspertno rješenje.



Milović Daliborka – zamjenica predsjedavajućeg Skupštine



G-din Frašto zamolila bih vas da ponovite vašu inicijativu, ako tražite da se izjasnimo o njoj.



Frašto Emir – Predlažemo da Vlada Federacije Bosne i Hercegovine povuče spornu Odluku ili da upravljanje nad ovim resursima prenese na Kanton, lokalnu zajednicu, jer se ona ovom Odlukm ionako odrekla prava direktnog upravljanja državnim kapitalom u ovim preduzećima. 



Žuga Damir – Član 204. Poslovnika kaže: 

                       „O podnesenim inicijativama, u pravilu, vodi se rasprava na prvoj narednoj sjednici Skupštine u okviru „Vladinog sata“.



Inicijative koje sam ja predložio i g-din Adžem Memsur su sa prošle sjednice. Danas se o njima izjašnjavamo. Vi ste danas dostavili pismeno tu inicijativu i o njoj treba da se izjasnimo na narednoj sjednici Skupštine. Bilo bi dobro da se na narednoj sjednici o ovoj inicijativi jednoglasno svi izjasnimo, nego da ja danas zbog nedostatka informacija budem uzdržan.



Milović Daliborka – zamjenica predsjedavajućeg Skupštine

 

Stavljam na glasanje inicijativu g-dina Frašto Emira.



Ko je za, molim, da digne ruku? /15 poslanika/



Ima li neko protiv? /Niko/



Da li se neko uzdržao od glasanja? /7 poslanika/



Konstatujem da je sa 15 glasova „za“ i 7 „uzdržanih“ glasova prihvaćena inicijativa g-dina Frašto Emira.



Milović Daliborka – zamjenica predsjedavajućeg Skupštine



Imamo zaključak g-dina Žuga Damira koji glasi: 



Skupština Bosansko-podrinjskog kantona Goražde podržava stavove u vezi rješenja problematike Mljekare „Milgor“ d.o.o. „Mravinjac“ Goražde koji su donešeni na radnom sastanku održanom 12. 11. 2009. godine. 



Traži se od Vlade Bosansko-podrinjskog kantona Goražde da putem Ministarstva za privredu i Ministarstva za finansije Bosansko-podrinjskog kantona Goražde pristupi odmah isplati kraktoročnih obaveza privrednom društvu Mljekari „Milgor“ d.o.o. Mravinjac Goražde u visini od cca 329.000,00 KM sa Ekonomskog koda 614400 HAP 004 – Podsticaj poljoprivrednoj proizvodnji „Mljekara“ planiran u Budžetu BPK-a Goražde u 2009. godini i to po prioritetima koje je utvrdio Nadzorni odbor Mljekare „Milgor“ d.o.o. Mravinjac – Goražde od 23. 10. 2009. godine, što je u skladu sa Sanacionim planom Vlade Bosansko-podrinjskog kantona Goražde, a sve s ciljem pokretanja proizvodnje „Mljekare“.



/Sjednici prisustvuje 21 poslanik/ 



Ko je za ovakav zaključak, molim, da digne ruku? /8 poslanika/



Ima li neko protiv? /10 poslanika/



Da li se neko uzdržao od glasanja? /3 poslanika/



Konstatujem da Skupština Bosansko-podrinjskog kantona Goražde sa 8 glasova „za“, 10 „protiv“ i 3 „uzdržana“ glasa nije prihvatila zaključak predložen od strane poslanika Žuga Damira.



Nedimović Vladimir – ministar za urbanizam, prostorno uredjenje i zaštitu okoline u Vladi Bosansko-podrinjskog kantona Goražde



Dao je odgovor na pitanje  poslanika Imamović Ibrahima vezano za potkrovne stanove u Goraždu. 



Imamović Ibrahim – replicirao je ministru za urbanizam, prostorno uredjenje i zaštitu okoline vezano za odgovor oko potkrovnih stanova.



Džemidžić Envera – Nisam zadovoljna odgovorom premijera Bosansko-podrinjskog kantona Goražde vezano za moje poslaničko pitanje oko izbora direktora Kantonalne bolnice Goražde, zato podnosim inicijativu da se Vlada Bosansko-podrinjskog kantona Goražde na narednoj sjednici izjasni šta je sa postavljenjem direktora Kantonalne bolnice Goražde.



/Zamjenica predsjedavajućeg Skupštine Milović Daliborka dala je pauzu od 60 minuta/.



/Završena pauza/

Tačka 2.-


Prelazimo na 2-gu tačku dnevnog reda: Prijedlog Zakona o prostornom uredjenju i gradjenju Bosansko-podrinjskog kantona Goražde.



Obrazloženje po Prijedlogu Zakona o prostornom uredjenju i gradjenju Bosansko-podrinjskog kantona Goražde dao je Ministar za urbanizam, prostorno uredjenje i zaštitu okoline u Vladi Bosansko-podrinjskog kantona Goražde Vladimir Nedimović i istakao da je Vlada Bosansko-podrinjskog kantona Goražde prihvatila sugestije i prijedloge Komisije za  urbanizam, prostorno uredjenje, stambeno-komunalnu politiku, infrastrukturu i zaštitu okoline Skupštine Bosansko-podrinjskog kantona Goražde.


Bašić Redžo – predsjednik Komisije za urbanizam, prostorno uredjenje, stambeno-komunalnu politiku, infrastrukturu i zaštitu okoline Skupštine Bosansko-podrinjskog kantona Goražde iznio je stav Komisije po Prijedlogu Zakona o prostornom uredjenju i gradjenju Bosansko-podrinjskog kantona Goražde.


U diskusiji po Prijedlogu Zakona o prostornom uredjenju i gradjenju Bosansko-podrinjskog kantona Goražde učestvovao je Kumro Mesud.



/Sjednici prisustvuje 21 poslanik/



Milović Daliborka – zamjenica predsjedavajućeg Skupštine



Pošto se niko više ne javlja za riječ zaključujem raspravu po Prijedlogu Zakona o prostornom uredjenju i gradjenju Bosansko-podrinjskog kantona Goražde i pozivam poslanike da se izjasnimo dizanjem ruke.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 21 glasom „za“ donijela Zakon o prostornom uredjenju i gradjenju Bosansko-podrinjskog kantona Goražde.

Tačka 3.-



Prelazimo na 3-ću tačku dnevnog reda: Prijedlog Zakona o predškolskom odgoju i obrazovanju Bosansko-podrinjskog kantona Goražde. 



Obrazloženje po Prijedlogu Zakona o predškolskom odgoju i obrazovanju Bosansko-podrinjskog kantona Goražde dala je ministrica za obrazovanje, nauku, kulturu i sport u Vladi Bosansko-podrinjskog kantona Goražde Alma Delizaimović.



Turčalo Mehmed – predsjednik Komisije za obrazovanje, kulturu, informisanje i sport Skupštine Bosansko-podrinjskog kantona Goražde iznio je stav Komisije po Prijedlogu Zakona o predškolskom odgoju i obrazovanju Bosansko-podrinjskog kantona Goražde.
                          Milović Daliborka – zamjenica predsjedavajućeg Skupštine



Pošto se niko više ne javlja za riječ, zaključujem raspravu po Prijedlogu Zakona o predškolskom odgoju i obrazovanju Bosansko-podrinjskog kantona Goražde i pozivam poslanike da se izjasnimo dizanjem ruke.



Ko je za, molim, da digne ruku? /20 poslanika/



Ima li neko protiv? /Niko/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 20 glasova „za“ i 1 „uzdržanim glasom“ donijela Zakon o  predškolskom odgoju i obrazovanju Bosansko-podrinjskog kantona Goražde.

Tačka 4.-



Prelazimo na 4-tu tačku dnevnog reda: Informacija o izvršenju Budžeta Bosansko-podrinjskog kantona Goražde za period 01. 01. – 30. 09. 2009. godine.



Obrazloženje po Informaciji o izvršenju Budžeta Bosansko-podrinjskog kantona Goražde za period 01. 01. – 30. 09. 2009. godine dao je ministar za finansije u Vladi Bosansko-podrinjskog kantona Goražde Muhidin Pleh, a u diskusiji su učestvovali Žuga Damir i Terović Dževad.



Milović Daliborka – zamjenica predsjedavajućeg Skupštine



Pošto se niko više ne javlja za riječ, zaključujem raspravu i konstatujem da je Skupština Bosansko-podrinjskog kantona Goražde primila k znanju Informaciju  o izvršenju Budžeta Bosansko-podrinjskog kantona Goražde za period 01. 01. – 30. 09. 2009. godine.

Tačka 5.-



Prelazimo na 5-tu tačku dnevnog reda: Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu.



Obrazloženje po Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu dao je ministar za finansije u Vladi Bosansko-podrinjskog kantona Goražde Muhidin Pleh, a u diskusiji su uečestvovali: Turčalo Mehmed, Pleh Muhidin ministar za finansije, Obuća Bajro,  Kumro Mesud  i Terović Dževad.

                          Žuga Damir – Na Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu ulažim slijedeće:

A m a n d m a n e



I – Na Ekonomskom kodu Ministarstvo za obrazovanje, nauku, kulturu i sport 614100 – Transfer za sport koji je u Budžetu za 2009. godinu bio planiran u iznosu od 300.000 KM poveća za 10.000 KM, tako da u Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu on iznosi 310.000 KM.


Predlažem da se sredstva od 10.000 KM obezbijede sa ekonomskog koda Vlade Kantona 614300 ban 002 Transfer uduženjima gradjana.

O b r a z l o ž e n j e



Sportski Savez Bosansko-podrinjskog kantona Goražde u teškoj je finansijskog situaciji. Neadekvatno zagrijavanje dvorane, nedostatak sportskih dešavanja u Kantonu, manifestacija izbora sportiste u 2009. godini su samo od nekih projekata gdje bi se mogla utrošiti ova pomenuta finansijska sredstva.



I- Predlažem da se sa koda Ministarstva za socijalnu politiku, zdravstvo, raseljena lica i izbjeglice – ekonomski kod 614200 – Jam 001 – „Izdaci za raseljena lica“ skine iznos od 50.000 KM.



II – Ministarstvo za boračka pitajnja – ekonomski kod 614200 – bor 002 „Grantovi pojedincima“ da se skine iznos od 50.000 KM.



Da se ova sredstva povećaju na ekonomskom kodu Ministarstva za socijalnu politiku, zdravstvo, raseljena lica i izbjeglice 614400 – jao 003 Subvencije javnim ustanovama /Zavod za javno zdravstvo/ koji je planiran u iznosu od 120.000 KM, povećaju na 220.000 KM.

O b r a z l o ž e n j e



Teška situacija u Zavodu za javno zdravstvo Bosansko-podrinjskog kantona Goražde zbog novonastale situacije oko H1N1 virusa od nas traži pod hitno stavljanje u potpunosti u funkciju Zavoda za javno zdravstvo Bosansko-podrinjskog kantona Goražde i to kroz projekat Zavoda „Stavljanje u funkciju laboratorija mikrobiologije i sanitarne hemije“ koji košta oko 100.000 KM.

                         Dalje, u diskusiji po Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu, učestvovali su:  Kurtović Mustafa ministar za privredu, Turčalo Mehmed i Uruči Nazif premijer Bosansko-podrinjskog kantona Goražde.
                      Bašić Redžo – Na prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu ulažim slijedeće:

A m a n d m a n e



Obzirom da sam predložio izmjenu tačke 9. dnevnog reda: Prijedlog Odluke „Grantovi drugim nivoima vlasti“ za 2009. godinu, a koja se odnosi na namjenska sredstva koja se izdvajaju iz eksploatacije šuma, predlažem ministru finansija, ministru za privredu i premijeru samo da se kod kod Kantonalne uprave za šumarstvo 614100 da ne ulažem Amandman, ako Vlada prihvati da ona bude predlagač, da to postane sastavni dio, da se ovaj kod 614100 – Grantovi nižim nivoima vlasti prebaci na kod 615100 – Kapitalni grantovi nižim nivoima vlasti, onda Odluku od tačkom 9. možemo donijeti u skladu sa Zakonom o izvršenju Budžeta član 39. stav 2. Znači da na kod 614100 ne budu ove 33.000 KM, već da budu na kodu 615100 – Kapitalni grantovi.



 Dalje, u diskusiji  po Prijedlogu Odluke o izmjenama i dopunama Budžeta Bosansko-podrinjskog kantonaGoražde za 2009. godinu, učestvovali su: Imamović Ibrahim, Adžem Dževad ministar za boračka pitanja u Vladi Bosansko-podrinjskog kantona Goražde, Kumro Mesud, Žuga Damir, Terović Dževad, Frašto Emir.



Milović Daliborka – zamjenica predsjedavajućeg Skupštine



Pošto se niko više ne javlja za riječ pozivam premijera Bosansko-podrinjskog kantona Goražde da iznese stav Vlade po predloženim amandmanima.



Uruči Nazif – premijer Bosansko-podrinjskog katnona Goražde



Prijedlozi amandmana su dobri, ali obzirom da je kraj godine nemoguće ih je provesti.  Što se tiče Amandmana g-dina Redža Bašića tu  i ne treba Amandman. Tu je  samo pitanje tehničko. Kod na kojem se nalaze ta sredstva, a koja su namjenska iz oblasti šumarstva. Pitanje je je li adekvatno. Ukoliko je adekvatno to se može, ali ni oni neće dobiti mogućnost da se do kraja godine bilo šta realizuje, vjerovatno tek u idućoj godini zato što je to zakonska obaveza, a to je dio sredstava iz šumarstva koja se namjenski moraju vratiti općinama. Sredstva se mogu isplatiti retroaktivno i uvijek se isplaćuju u narednoj za prethodnu godinu, u pravilu. 


Vlada nije prihvatila niti jedan Amandman.



Milović Daliborka – zamjenica predsjedavajućeg Skupštine



G-dine Žuga da li ostajete kod svojih Amandmana? Tražite da se Skupština izjasni?



/Sjednici prisustvuje 24 poslanika/



Pošto se niko više ne javlja za riječ, zaključujem raspravu po Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu.



Žuga Damir 



I Amandman – Da se sredstva u iznosu od 100.000 KM povećaju na Ekonomskom kodu  Ministarstva za socijalnu politiku, zdravstvo, raseljena lica i izbjeglice 614400 – jao 003 Subvencije javnim ustanovama /Zavod za javno zdravstvo/ koji je planiran u iznosu od 120.000 KM, povećaju na 220.000 KM. 



Milović Daliborka – zamjenica predsjedavajućeg Skupštine

                        Stavljam na glasanje I Amandman koji je predložio poslanik Žuga Damir.



Ko je za, molim, da digne ruku? /9 poslanika/



Ima li neko protiv? /Niko/



Da li se neko uzdržao od glasanja? /15 poslanika/



Konstatiram da Amandman I  koji je predložio poslanik Žuga Damir sa 9 glasova „za“ i 15 „uzdržanih“ glasova nije usvojen jer nije dobio potrebnu većinu glasova. 



Žuga Damir  



II Amandman 



Na Ekonomskom kodu Ministarstvo za obrazovanje, nauku, kulturu i sport 614100 – Transfer za sport koji je u Budžetu za 2009. godinu bio planiran u iznosu od 300.000 KM poveća za 10.000 KM, tako da u Prijedlogu Odluke o izmjenama i dopunama Budžeta Bosansko-podrinjskog kantona Goražde za 2009. godinu on iznosi 310.000 KM.



Milović Daliborka – zamjenica predsjedavajućeg Skupštine



Stavljam na glasanje II amandman koji je predložio poslanik Žuga Damir.



Ko je za, molim, da digne ruku? /10 poslanika/



Ima li neko protiv? /Niko/



Da li se neko uzdržao od glasanja? /14 poslanika/



Konstatiram da Amandman II koji je predložio poslanik Žuga Damir sa 10 glasova „za“ i 14 „uzdržanih“ glasova nije usvojen, jer nije dobio potrebnu većinu glasova.



Stavljam na glasanje Prijedlog Odluke o izmjenama i dopunama Budžeta Bosansko-podrinjskog kantona Goražde za 2009. godinu.


/Sjednici prisustvuje 22 poslanika/



Ko je za, molim, da digne ruku? /14 poslanika/



Ima li neko protiv? /4 poslanika/



Da li se neko uzdržao od glasanja? /4 poslanika/



Konstatiram da je Skupština Bosansko-podrinjskog kantona Goražde sa 14 glasova „za“, 4 „protiv“ i 4 „uzdržana“ glasa usvojila Odluku  o izmjenama i dopunama Budžeta Bosansko-podrinjskog kantona Goražde za 2009. godinu.

Tačka 6.-



Prelazimo na 6-tu tačku dnevnog reda: Prijedlog Odluke o davanju saglasnsoti na Odluku o izmjenama i dopunama Finansijskog plana J.U. Službe za zapošljavanje Bosansko-podrinjskog kantona Goražde za 2009. godinu.



/Na sjednicu došla Edina Čelik predstavnik J.U. Službe za zapošljavanje Bosansko-podrinjskog kantona Goražde/



Milović Daliborka – zamjenica predsjedavajućeg Skupštine



Otvaram raspravu po Prijedlogu Odluke o davanju saglasnosti na Odluku o  izmjenama i dopunama Finansijskog plana J.U. Službe za zapošljavanje Bosansko-podrinjskog kantona Goražde za 2009. godinu.



Pošto se niko ne javlja za riječ, zaključujem raspravu po Prijedlogu Odluke o davanju saglasnosti na Odluku o izmjenama i dopunama Finansijskog plana J.U. Službe za zapošljavanje Bosansko-podrinjskog kantona Goražde za 2009. godinu  i pozivam poslanike da se izjasnimo dizanjem ruke.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /1 poslanik/



Konstatujem da je Skupština Bosansko-podrinjskog kantona Goražde sa 21 glasom „za“ i 1 „uzdržanim“ glasom usvojila Odluku o davanju saglasnsoti na Odluku o izmjenama i dopunama Finansijskog plana J.U. Službe za zapošljavanje Bosansko-podrinjskog kantona Goražde za 2009. godinu.

Tačka 7.-



Prelazimo na 7-mu tačku dnevnog reda: Prijedlog Odluke o davanju saglasnosti na Odluku o izmjenama i dopunama Finansijskog plana Zavoda zdravstenog osiguranja Bosansko-podrinjskog kantona Goražde za 2009. godinu.


Otvaram raspravu po Prijedlogu Odluke o davanju saglasnosti na Odluku o izmjenama i dopunama Finansijskog plana Zavoda zdravstvenog osiguranja Bosansko-podrinjskog kantona Goražde  za 2009. godinu. 


/Poslanici Stranke za Bosnu i Hercegovinu napustili su sjednicu Skupštine. Sjednici prisustvuje 16 poslanika/


/Sjednicom predsjedava predsjedavajući Skupštine Begović Alija/


            Uvodno obrazloženje po Prijedlogu Odluke o davanju saglasnosti na Odluku o izmjenama i dopunama Finansijskog plana Zdravstvenog osiguranja Bosansko-podrinjskog kantona Goražde za 2009. godinu dao je predsjednik Upravnog odbora Sijerčić Emir. 



U diskusiji po Prijedlogu Odluke o davanju saglasnosti na Odluku o izmjenama i dopunama Finansijskog plana Zavoda zdravstenog osiguranja Bosansko-podrinjskog kantona Goražde za 2009. godinu,  učestvovali su: Terović Dževad i  Begović Alija. 



Frašto Emir –  Predlažem da Skupština Bosansko-podrinjskog kantona Goražde, po ovoj tačci dnevnog reda, donese slijedeći zaključak:

                       Zadužuje se Vlada Bosansko-podrinjskog kantona Goražde i Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona Goražde, da u saradnji sa Federalnom Vladom, resornim Federalnim ministarstvima kao i  delegatima Bosansko-podrinjskog kantona Goražde u Domu naroda Parlamenta Federacije Bosne i Hercegovine i poslanikom u Predstavničkom Domu Parlamenta Federacije Bosne i Hercegovine  da pitanje finansiranja, plaćanja zaostalih obaveza, dug od cca 3.000.000 KM, iz ranijih godina, te stvorene obaveze u 2009. godini  od cca 1,5 miliona KM umanje, izmire i riješe na zadovoljavajući način. 

                         Pošto neki kantoni plaćaju paušalno zdravstvene usluge kliničkim centrima potrebno je i za naredni period dogovoriti plaćanje stvorenih obaveza.



Bosansko-podrinjski kanton Goražde je suosnivač Kliničkog centra Univerziteta Sarajevo. 

                         Dalje, u diskusiji po Prijedlogu Odluke o davanju saglasnosti na Odluku o izmjenama i dopunama Finansijskog plana Zdravstvenog osiguranja Bosansko-podrinjskog kantona Goražde za 2009. godinu, učestvovao je  Imamović Demir ministar za socijalnu politiku, zdravstvo, raseljena lica i izbjeglice BPK-a Goražde.



Pošto se niko više ne javlja za riječ, zaključujem raspravu i pozivam poslanike da se izjasnimo za Prijedlog Odluke o davanju saglasnosti na Odluku o izmjenama i dopunama Finansijskog plana Zavoda zdravstenog osiguranja Bosansko-podrinjskog kantona Goražde za 2009. godinu.


Ko je za, molim, da digne ruku? /16 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 16 glasova „za“ usvojila Odluku o davanju saglasnosti na Odluku o izmjenama i dopunama Finansijskog plana Zavoda zdravstenog osiguranja Bosansko-podrinjskog kantona Goražde  za 2009. godinu.


Stavljam na glasanje zaključak koji je predložio g-din Emir Frašto, a koji glasi: Zadužuje se Vlada Bosansko-podrinjskog kantona Goražde i Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona Goražde da u saradnji sa Federalnom Vladom i resornim ministrom na Federalnom nivou kao i poslanicima da pitanje finansiranja nedostajućih sredstava Kantonalnom Zavodu zdravstvenog osiguranja za finansiranje osnovnog paketa zdravstvenih prava što prije postane predmet rješavanja. 


Ko je za, molim, da digne ruku? /16 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 16 glasova „za“ donijela slijedeći:

Z a k l j u č a k
                         Zadužuje se Vlada Bosansko-podrinjskog kantona Goražde i Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona Goražde, da u saradnji sa Federalnom Vladom, resornim Federalnim ministarstvima kao i  delegatima Bosansko-podrinjskog kantona Goražde u Domu naroda Parlamenta Federacije Bosne i Hercegovine i poslanikom u Predstavničkom Domu Parlamenta Federacije Bosne i Hercegovine  da pitanje finansiranja, plaćanja zaostalih obaveza, dug od cca 3.000.000 KM, iz ranijih godina, te stvorene obaveze u 2009. godini  od cca 1,5 miliona KM umanje, izmire i riješe na zadovoljavajući način. 

                         Pošto neki kantoni plaćaju paušalno zdravstvene usluge kliničkim centrima potrebno je i za naredni period dogovoriti plaćanje stvorenih obaveza.



Bosansko-podrinjski kanton Goražde je suosnivač Kliničkog centra Univerziteta Sarajevo. 



/Sjednici prisustvuju poslanici Stranke za Bosnu i Hercegovinu – sjednici prisustvuje 20 poslanika/.

Tačka 8.-



Prelazimo na 8-mu tačku dnevnog reda: Prijedlog Odluke o davanju saglasnosti na Program o izmjenama i dopunama Programa „Podsticaj industrijskoj proizvodnji“ za 2009. godinu i Pravilnik o izmjenama i dopunama Pravilnika o izvorima sredstava, uslovima, načinu i postupku dodjele sredstava po Programu o izmjenama i dopunama Programa „Podsticaj industrijskoj proizvodnji“ za 2009. godinu.



Otvaram raspravu po Prijedlogu Odluke o davanju saglasnosti na Program o izmjenama i dopunama Programa „Podsticaj industrijskoj proizvodnji“ za 2009. godinu i Pravilnik o izmjenama i dopunama Pravilnika o izvorima sredstava, uslovima, načinu i postupku dodjele sredstava po Programu o izmjenama i dopunama Programa „Podsticaj industrijskoj proizvodnji“ za 2009. godinu.



Pošto se niko ne javlja za riječ, zaključujem raspravu i pozivam poslanike da se izjasne dizanjem ruke.



Ko je za, molim, da digne ruku? /14 poslanika/



Ima li neko protiv? /Niko/



Da li se neko uzdržao od glasanja? /6 poslanika/



Konstatiram da je Skupština Bosansko-podrinjskog kantona Goražde sa 14 glasova „za“ i 6 „uzdržanih“ glasova usvojila Odluku o davanju saglasnosti na Program o izmjenama i dopunama Programa „Podsticaj industrijskoj proizvodnji“ za 2009. godinu i Pravilnik o izmjenama i dopunama Pravilnika o izvorima sredstava, uslovima, načinu i postupku dodjele sredstava po Programu o izmjenama i dopunama Programa „Podsticaj industrijskoj proizvodnji“ za 2009. godinu.

Tačka 9.-



Prelazimo na 9-tu tačku dnevnog reda: Prijedlog Odluke „Grantovi drugim nivoima vlasti“ za 2009. godinu.



Otvaram raspravu po ovoj tačci dnevnog reda.



Pošto se niko ne javlja za riječ, zaključujem raspravu po Prijedlogu Odluke „Grantovi drugim nivoima vlasti“ za 2009. godinu i pozivam poslanike da se izjasnimo dizanjem ruke.



/Sjednici prisustvuje 19 poslanika/



Ko je za, molim, da digne ruku? /18 poslanika/



Ima li neko protiv? /Niko/



Da li se neko uzdržao od glasanja? /1 poslanik/



Konstatujem da je Skupština Bosansko-podrinjskog kantona Goražde sa 18 glasova „za“ i 1 „uzdržanim glasom“ usvojila Odluku „Grantovi drugim nivoima vlasti“ za 2009. godinu.

Tačka 10.-



Prelazimo na 10-tu tačku dnevnog reda: Akcioni plan za sigurne odvijanje prometa na cestama Bosansko-podrinjskog kantona Goražde.


U diskusiji po Akcionom planu za sigurnije odvijanje prometa na cestama Bosansko-podrinjskog kantona Goražde, učestvovali su: Bašić Redžo, Kurtović Mustafa, ministar za privredu u Vladi Bosansko-podrinjskog kantona Goražde, Kumro Mesud, Obuća Bajro, Podrug Salko i Turčalo Mehmed.



/Sjednici prisustvuje 23 poslanika/



Pošto se niko više ne javlja za riječ zaključujem raspravu po ovoj tačci dnevnog reda i pozivam poslanike da se izjasnimo dizanjem ruke.



Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ usvojila Akcioni plan za sigurnije odvijanje prometa na cestama Bosansko-podrinjskog kantona Goražde.

Tačka 11.-



Prelazimo na 11-tu tačku dnevnog reda: Prijedlog mjera i zaključaka po Analizi stanja u obrazovanju na području Bosansko-podrinjskog kantona Goražde.



U diskusiji po Prijedlogu mjera i zaključaka po Analizi stanja u obrazovanju na području Bosansko-podrinjskog kantona Goražde učestvovali su: Kumro Mesud, Džemidžić Envera i Delizaimović Alma ministrica za obrazovanje, nauku, kulturu i sport u Vladi Bosansko-podrinjskog kantona Goražde.



Pošto se niko više ne javlja za riječ, zaključujem raspravu po Analizi stanja u obrazovanju na području Bosansko-podrinjskog kantona Goražde i pozivam poslanike da se izjasnimo dizanjem ruke.



Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/


Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ usvojila Mjere i zaključke po Analizi stanja u obrazovanju na području Bosansko-podrinjskog kantona Goražde.

Tačka 12.-



Prelazimo na 12-tu tačku dnevnog reda: Nacrt Budžeta Bosansko-podrinjskog kantona Goražde za 2010. godinu.



Obrazloženje po Nacrtu Budžeta Bosansko-podrinjskog kantona Goražde za 2010. godinu dao je ministar za finansije u Vladi Bosansko-podrinjskog kantona Goražde Pleh Muhidin, a u diskusiji su učestvovali Žuga Damir i Turčalo Mehmed.



/Sjednici prisustvuje 19 poslanika/



Begović Alija – predsjedavajući Skupštine



Pošto se niko više ne javlja za riječ stavljam na glasanje Nacrt  Budžeta Bosansko-podrinjskog kantona Goražde za 2010. godinu i pozivam poslanike da se izjasnimo dizanjem ruke.



Ko je za, molim, da digne ruku? /14 poslanika/



Ima li neko protiv? /4 poslanika/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 14 glasova „za“, 4 „protiv“ i 1 „uzdržanim“ glasom utvrdila Nacrt Budžeta Bosansko-podrinjskog kantona Goražde za 2010. godinu.



Predsjedavajući Skupštine Bosansko-podrinjskog kantona Goražde uputio je svim gradjanima Bosansko-podrinjskog kantona Goražde čestitku za Novu godinu, gradjanima katoličke vjeroispovjesti čestitao je katolički Božić, a gradjanima pravoslavne vjeroispovjesti pravoslavni Božić.



Pošto je dnevni red iscrpljen predsjedavajući Skupštine Bosansko-podrinjskog kantona Goražde zaključio je 31-vu redovnu sjednicu Skupštine Bosansko-podrinjskog kantona Goražde u 18:00 sati.

SEKRETAR SKUPŠTINE



        PREDSJEDAVAJUĆI SKUPŠTINE

         Bašić Midhat





             Begović Alija
PAGE  
31

